
Qizilqum kengliklari Navoiy viloyati
ning tabiiy qiyofasini belgilab beradi. 
Bu hududlarda qishloq xo‘jaligini rivoj
lantirish haqida gap ketganda, avvalo 
suv, yer va iqlim masalasi o‘rtaga chi
qadi. Shu bois cho‘l sharoitida suv 
resurslaridan samarali foydalanish, 
yangi yerlarni o‘zlashtirish va qish
loq xo‘jaligini barqaror yo‘lga qo‘yish 
bo‘yicha katta tajribaga ega davlatlar 
bilan hamkorlik qilish amaliy aha
miyatga ega.

Misr Arab Respublikasiga Navoiy                                                                                                 
viloyati hokimi Normat Tursunov boshchi­
ligidagi delegatsiyasining rasmiy tashrifi 
ham shu maqsadlarga yo‘naltirildi. Tashrif 
davomida cho‘l hududlarini o‘zlashtirish, 
yerosti suvlaridan foydalanish, zamona­
viy sug‘orish texnologiyalarini joriy etish, 
chorvachilik va yem-xashak bazasini 
kengaytirish, qishloq xo‘jaligini raqam­
lashtirish hamda ilmiy-tadqiqot yo‘nalish­
laridagi Misr tajribasi o‘rganildi.

Ta’kidlash joizki, Navoiyning Konimex, 
Tomdi va Uchquduq kabi hududlarida 
yerlarni o‘zlashtirish masalasi suv imko­
niyatlarini chuqur o‘rganish bilan cham­
barchas bog‘liq. Shu nuqtai nazardan 
Misrning cho‘l hududlarida yerosti suvlarini 
aniqlash, quduqlarni monitoring qilish va 
suvni tejovchi texnologiyalarni qo‘llash 
tajribasi alohida qiziqish uyg‘otdi.

Suv resurslari va irrigatsiya vaziri Hani 
Suveylim bilan o‘tkazilgan muzokaralarda 
shu yo‘nalishdagi amaliy hamkorlik                    

masalalari muhokama qilindi. Navoiyda 
istiqbolli cho‘l maydonini tanlab, uning 
gidrogeologik va iqtisodiy bahosini Misr 
mutaxassislari ishtirokida ishlab chiqish, 
yerosti suvlarini qidirish va quduqlar qu­
rishga ixtisoslashgan kompaniyalarni loyi­
halarga jalb qilish takliflari ilgari surildi.

E’tiborli jihati shundaki, hamkorlikni il­
miy asosga qo‘yishga ham alohida ur­
g‘u berildi. Misr Milliy suv tadqiqotlari 
markazi va O‘zbekistonning tegishli ilmiy 
muassasalari o‘rtasida mutaxassislar al­
mashinuvini yo‘lga qo‘yish, Navoiyda pilot 
maydon tashkil etish, mavjud quduqlarning 
suv sathi, debiti, minerallashuvi va ener­
giya sarfini o‘rganish kabi aniq vazifalar 

belgilab olindi. Quyosh energiyasi asosida 
quduqlarni ishlatish va zamonaviy sug‘o­
rish tizimlarini joriy etish masalasi ham 
shu qatordan o‘rin oldi.

Chindan ham, suvning har bir kub 
metri qimmat bo‘lgan cho‘l hududida 
uning haqiqiy tannarxini hisoblash, sarfini 
nazorat qilish va energiya tejamkor tex­
nologiyalarga o‘tish iqtisodiy samarador­
likning muhim shartidir. Shu jihatdan Misr 
tajribasini o‘rganish nazariy qiziqishdan 
amaliy vazifaga aylanmoqda.

Qishloq xo‘jaligi yo‘nalishidagi hamkor­
lik ham keng qamrovli. Misr Qishloq xo‘­
jaligi ilmiy-tadqiqot markazi bilan mulo­
qotlarda Qizilqumning cho‘l va yarim cho‘l 
hududlarida qishloq xo‘jaligini rivojlan­
tirish, tuproq-iqlim sharoitiga mos ekin va 
navlarni tanlash, urug‘chilik va dala nazo­
ratini takomillashtirish masalalari muho­
kama qilindi.

Shuningdek, sho‘rlanishi yuqori, qumli 
va suvi cheklangan maydonlarni tanlab, 
ularning har biri uchun mos ekinlar ro‘y­
xatini shakllantirish, qurg‘oqchilik va sho‘r­
lanishga chidamli arpa, ozuqa tarig‘i, beda 
kabi ekin namunalarini mahalliy sharoitda 
sinab ko‘rish rejalari ilgari surildi. Misrda 

shakllangan “urug‘lik – dala nazorati – 
laboratoriya – eksport” zanjirini Navoiy­
dagi loyihalarga moslashtirish masalasi 
ham muzokaralarning muhim yo‘nalish­
laridan bo‘ldi.

Kartoshkachilik sohasida ham ham­
korlik uchun yo‘nalishlar bor. Urug‘chilik, 
zamonaviy seleksiya, laboratoriya na­
zorati va eksport talablariga javob bera­
digan sifat zanjirini yo‘lga qo‘yish bo‘yicha  
Misr tajribasidan foydalanish imko­
niyatlari ko‘rib chiqildi. Muvaffaqiyatli 
sinovdan o‘tgan nav va ishlanmalarni 
mahalliy urug‘chilik xo‘jaliklari ishtirokida 
ko‘paytirish va tijoratlashtirish masalalari 
ham kun tartibidan joy oldi.

Shu o‘rinda “Mustaqbal Misr” - Future of 
Egypt loyihasi tajribasi diqqatga sazovor. 

Yangi Delta hududida cho‘l yerlarini qishloq 
xo‘jaligiga jalb etish, zamonaviy sug‘orish 
texnologiyalaridan foydalanish, oziq-ovqat 
xavfsizligini ta’minlash va eksportbop 
mahsulotlar yetishtirishga qaratilgan 
ushbu loyiha doirasida taxminan 441 ming 
gektar yerni o‘zlashtirish rejalashtirilgan. 
Hozirga qadar 350 ming gektar maydon 
o‘zlashtirilib, 2 600 ta markaziy aylanma 
sug‘orish qurilmasi joriy etilgan.

Bu tajribaning Navoiy uchun qiziq to­
moni shundaki, yerni o‘zlashtirish jarayoni 
faqat ekin ekish bilan tugamaydi. Suv ta’­
minotidan tortib, mahsulot yetishtirish, 
saqlash, saralash, qadoqlash va qayta 
ishlashgacha bo‘lgan yagona zanjir shakl­

lantiriladi. Navoiyning cho‘l hududlarida 
ham shunday yondashuv yem-xashak 
bazasini kengaytirish, chorvachilikni 
rivojlantirish, qishloq xo‘jaligi mahsulot­
larini qayta ishlash va qo‘shimcha qiymat 
yaratish uchun yangi imkoniyatlar ochishi 
mumkin.

Quvonarli tomoni, tashrif doirasida ilmiy 
muassasalar va davlat tashkilotlari bilan 
bir qatorda biznes vakillari o‘rtasida ham 
to‘g‘ridan-to‘g‘ri muloqotlar yo‘lga qo‘yildi. 
Qishloq xo‘jaligi, chorvachilik, baliqchilik 
va cho‘l hududlarini o‘zlashtirishga ba­
g‘ishlangan ko‘rgazmada Misrning 300 
dan ortiq, O‘zbekistonning 200 dan ziyod 
korxonasi, jumladan, Navoiy viloyatidan 
20 dan ortiq soha vakili ishtirok etdi. B2B 

va G2B uchrashuvlarida 
kelgusi qo‘shma loyihalar 
muhokama qilindi.

Konimex yaylovlaridan 
samarali foydalanish bo‘­
yicha tadbirkorlar bilan 
o‘tkazilgan muloqot ham 
amaliy mazmunga ega bo‘l­
di. Xususan, mayda shoxli 
mollar – qo‘y va echki bo­
qish imkoniyatlari taqdim 
qilinib, hududga borib, yay­
lovlar va chorvachilik uchun 

yaratilgan sharoitlar bilan tanishish bo‘­
yicha kelishuvga erishildi.

Eng muhimi, Misr safarida o‘rganilgan 
tajribalarni Navoiy sharoitiga moslashtirish 
uchun aniq yo‘nalishlar belgilandi. Suv­
ni hisobli sarflash, yerosti suvlaridan oqi­
lona foydalanish, quyosh energiyasiga 
tayangan suv chiqarish tizimlari, cho‘lga 
mos ekinlar, yem-xashak bazasi va ishlab 
chiqarishning to‘liq zanjirini yaratish bu­
larning barchasi Qizilqum bag‘rida yangi 
iqtisodiy imkoniyatlarni yuzaga chiqarishi 
mumkin.

Misrdagi uchrashuvlar va o‘rganishlar 
Navoiy viloyati uchun cho‘l hududlarini 
o‘zlashtirish, suv resurslaridan samarali 
foydalanish, qishloq xo‘jaligini ilmiy asosda 
rivojlantirish bo‘yicha yangi hamkorlik 
yo‘nalishlarini muhokama qilish imkonini 
berdi. Ayni chog‘da, tomonlar o‘rtasidagi 
muzokaralar davom etmoqda. Ilmiy-tad­
qiqot muassasalari, ixtisoslashgan kom­
paniyalar va qishloq xo‘jaligi sohasi va­
killari bilan yo‘lga qo‘yilayotgan muloqotlar 
kelgusida aniq loyihalarga aylanishi, ularni 
viloyatning cho‘l va yarim cho‘l sharoitida 
sinovdan o‘tkazish uchun zamin yaratishi 
kutilmoqda. Eng muhimi, bu jarayonda 
Misr tajribasini tayyor holda ko‘chirish 
emas, balki Qizilqumning tabiiy sharoiti va 
imkoniyatlariga mos yechimlarni birgalikda 
izlash maqsadi ko‘zda tutilmoqda.

O.FAYZULLAYEV.

QIZILQUM UCHUN MISR TAJRIBASI
MISR TAJRIBASI — NAVOIYNING CHO‘L HUDUDLARINI RIVOJLANTIRISH, SUV RESURSLARIDAN 

SAMARALI FOYDALANISH VA QISHLOQ XO‘JALIGIDA ZAMONAVIY TEXNOLOGIYALARNI JORIY ETISH 
BO‘YICHA YANGI HAMKORLIK YO‘NALISHLARINI OCHMOQDA.

441 ming gektar — “Mustaqbal Misr” loyiha­
sida rejalashtirilgan o‘zlashtiriladigan maydon 

350 ming gektar — hozirgacha o‘zlashtirilgan 
hudud

2 600 ta — markaziy aylanma sug‘orish 
qurilmalari

300+ — Misr qishloq xo‘jaligi kompaniyalari
200+ — O‘zbekistonning yetakchi kompaniya­

lari
20+ — Navoiy viloyati vakillari

Navoiy viloyati mahalliy budjetining 
2026-yil II chorakda daromadlarni 
rejadan orttirib bajarilgan qismi 

hisobidan qo‘shimcha mablag‘larni yo‘­
naltirish bo‘yicha tayyorlangan qaror 
loyihasi ham ana shu yondashuvning 
amaliy ifodasidir. Unga ko‘ra, viloyat 
mahalliy budjetining qo‘shimcha man­
balari hisobidan jami 30,2 milliard so‘m­
dan ziyod mablag‘larni turli ijtimoiy-iqti­
sodiy tadbirlarga yo‘naltirish nazarda 
tutilgan. Xususan, viloyatning bir qator 
hududlaridagi umumta’lim maktablari 
uchun zarur infratuzilmani yaxshilashga 
alohida e’tibor qaratilgan. Jumladan, Xa­
tirchi tumanidagi umumta’lim maktablarini 
zamonaviy sanitariya-gigiyena shoxob­
chalari bilan ta’minlash uchun 2 milliard 
so‘m, Nurota tumanidagi maktablar uchun 
500 million so‘m, Karmana tumanidagi 
maktablar uchun 1 milliard so‘m, Navba­
hor tumanidagi umumta’lim maktablari 
uchun esa 1,5 milliard so‘m mablag‘ 
ajratish ko‘zda tutilgan. Ayniqsa, mak­
tablarda zamonaviy sanitariya-gigiyena 
shoxobchalarini tashkil etishga mab­
lag‘ yo‘naltirilayotgani e’tiborga molik. 
Chunki ta’lim sifati faqat darslik, o‘quv 
dasturi yoki pedagog malakasi bilangina 
belgilanmaydi. O‘quvchining ta’lim olishi 
uchun yaratilgan xavfsiz, ozoda va mu­
nosib muhit ham ta’lim jarayonining 
ajralmas qismidir. Bundan tashqari, Xa­

tirchi tumanidagi 46-umumta’lim maktabi­
ning sport zali binosini ta’mirlash uchun 
300 million so‘m ajratilishi ham yosh­
larning jismoniy tarbiyasi va bo‘sh vaq­
tini mazmunli tashkil etish uchun zarur 
sharoitlarni yaxshilashga xizmat qiladi. 
Ta’limga yo‘naltirilgan bunday mablag‘­
larni, aslida, kelajak uchun qilingan inves­
titsiya sifatida baholash lozim. 

Davlat budjeti ijtimoiy yo‘nalishining 
yana bir muhim jihati — tibbiyot muas­
sasalarining moddiy sharoitlarini yax­
shilashdir. Qarorda Respublika ixtisos­
lashtirilgan ona va bola salomatligi 
ilmiy-amaliy tibbiyot markazi Navoiy vi­
loyati filialining binosi fasad qismini va 
ichki yo‘laklarini joriy ta’mirlash xarajatlari 
uchun 400 million so‘m mablag‘ ajratish 
nazarda tutilgan. Bu, avvalo, ona va bola 
salomatligini muhofaza qilish bilan bog‘liq 
muhim tibbiy obektning sharoitlarini yax­
shilashga qaratilgan amaliy chora sifatida 
ahamiyatlidir.

Ushbu hujjatning yana bir muhim jihati 
shundaki, mablag‘lar umumiy tarzda emas, 
balki aniq obekt va tadbirlar kesimida yo‘­
naltirilmoqda. Ta’lim muassasalarining 
sanitariya sharoitlarini yaxshilash, sport 
zallarini ta’mirlash, tibbiyot muassasasini 
ta’mirlash, ijtimoiy infratuzilmani rivojlan­
tirish kabi vazifalar bo‘yicha aniq mab­
lag‘ miqdorlari belgilangan. Masalan, 
Karmana tumanidagi “Alisher Navoiy” 

MFY hududida joylashgan alohida ta’lim 
ehtiyojlari bo‘lgan ixtisoslashtirilgan 
25-sonli maktab-internatiga sport zal qu­
rish uchun 200 million so‘m, Navoiy ixti­
soslashtirilgan san’at maktab-internati 
binosini mukammal ta’mirlash uchun esa 
500 million so‘m ajratilishi belgilangan. 
Bu kabi mablag‘lar, bir tomondan, ta’lim 
muassasalarining moddiy-texnik imko­
niyatlarini kengaytirsa, ikkinchi tomondan, 
turli ehtiyojlarga ega bo‘lgan bolalar uchun 
munosib sharoit yaratishga qaratilgan. 
Shu nuqtayi nazardan, budjet siyosatida 
mablag‘ning qancha ajratilgani bilan bir 
qatorda, uning qayerga, nima maqsadda 
va qanday natija uchun sarflanayotgani 
ham muhim. 

Ushbu jarayonda eng muhim masa­
lalardan biri budjet mablag‘larining xalq 
manfaatlariga mos ravishda, ochiq va 
maqsadli sarflanishidir. Qarorda ajratilgan 
mablag‘lardan foydalanish bo‘yicha cho­
rak yakuni bilan xalq deputatlari viloyat 
Kengashiga hisobot taqdim etish ham 

belgilangan. Shuningdek, mab­
lag‘larning maqsadli sarflanishi 
ustidan nazorat qilish vazifasi 
tegishli mas’ullarga yuklatilgan. 
Bu talablar budjet mablag‘laridan 
foydalanishda mas’uliyatni yana­
da oshiradi. Zero, davlat budjeti 
— bu shunchaki moliyaviy resurs 
emas. Uning ortida xalqning man­
faatlari, hududlarning ehtiyojlari va 
jamiyatning kelajagi turadi.

Shu bois har bir ajratilgan so‘m 
o‘zining aniq natijasini berishi 
kerak. Maktabga yo‘naltirilgan 
mablag‘ — bolalar uchun yaxshi sharoit, 
tibbiyot muassasasiga ajratilgan mablag‘ 
— aholi uchun qulay muhit, infratuzilmaga 
kiritilgan mablag‘ esa insonlarning kun­
dalik hayotidagi real o‘zgarish sifatida             
namoyon bo‘lishi lozim.

Bugungi kunda budjet siyosatining ha­
qiqiy samarasi faqat raqamlar bilan emas, 
odamlar hayotida yuz berayotgan ijobiy 
o‘zgarishlar bilan o‘lchanadi. Maktabdagi 
yangi sharoit, shifoxonadagi qulay muhit, 
mahalladagi obod maskan, yoshlar uchun 
yaratilgan imkoniyat — bularning har biri 
davlat mablag‘larining xalq farovonligiga 
aylangan ko‘rinishidir.

Shunday ekan, budjetning ijtimoiy yo‘­
nalishini kuchaytirish — bugunning eh­
tiyojlarini qondirish bilangina cheklan­
maydi. Bu, eng avvalo, inson kapitaliga, 
sog‘lom va bilimli avlodga, farovon jamiyat 
va barqaror taraqqiyotga qaratilgan uzoq 
muddatli siyosatdir.

Saodat BOZOROVA, 
Xalq deputatlari Navoiy viloyati 

kengashi deputati.

D

DAVLAT BUDJETI IJTIMOIY YO‘NALISHINING KUCHAYTIRILISHI:  
TA’LIM VA SOG‘LIQNI SAQLASHGA AJRATMALAR

Bugungi kunda davlat budjeti mablag‘larining eng muhim mezonlaridan biri 
— ularning inson manfaatiga, jamiyat farovonligiga va hududlar taraqqiyotiga 
xizmat qilishi bilan belgilanadi. Ayniqsa, ta’lim va sog‘liqni saqlash kabi bevosita 
inson hayoti va kelajagi bilan bog‘liq sohalarni qo‘llab-quvvatlash davlat ijtimoiy 
siyosatining ustuvor yo‘nalishlaridan biridir.

“Navoiy issiqlik elektr stansiyasi” aksiyadorlik jamiyati 
mamlakatimiz energetika tizimida muhim ahamiyatga 
ega bo‘lgan yirik ishlab chiqarish korxonalaridan biridir. 
O‘tgan asrning 60-yillarida mintaqadagi yirik ishlab chi­
qaruvchilarni elektr energetikasi bilan ta’minlash maq­
sadida bunyod etilgan mazkur korxona bugun mamlakat 
energetika tizimida munosib o‘rin egallab kelmoqda. 
Yurtimizdagi dastlabki ilk 478 MVt hamda 450 MVt quv­
vatli zamonaviy bug‘-gaz qurilmalarining aynan ushbu 
korxona negizida barpo etilishi bejizga emas, albatta. 

Shu bilan bir qatorda, 650 MVt quvvatli uchinchi bug‘-
gaz qurilmasini barpo etish investitsiya loyihasi ana shun­
day strategik ahamiyatga ega tashabbuslardan biridir. 
Mazkur loyiha yangi generatsiya quvvatlarini yaratish, 
yoqilg‘i resurslaridan oqilona foydalanish va zamonaviy 
texnologiyalarni ishlab chiqarishga joriy etishni o‘zida 
mujassam etgan.

Yirik energetika loyihalarini amalga oshirish katta mo­
liyaviy resurslar, puxta muhandislik yechimlari va ilg‘or 
xalqaro tajribani talab etadi. Navoiy IESdagi uchinchi 
bug‘-gaz qurilmasi loyihasi ham O‘zbekiston va Yaponiya 
o‘rtasidagi hamkorlikning energetika sohasidagi amaliy 
ifodasidir.

Yaponiya xalqaro hamkorlik agentligi - JICA bilan 
olib borilayotgan mazkur loyihaning umumiy qiymati 
786,7 million AQSh dollarini tashkil etadi. Bosh pudrat­
chi sifatida Yaponiyaning “Mitsubishi Corporation” va 
“Mitsubishi Power Ltd.” kompaniyalari konsorsiumi ish­
tirok etmoqda. 2024-yil 2-may kuni uchinchi Toshkent 
xalqaro investitsiya forumining yalpi majlisida davlatimiz 
rahbari tomonidan ushbu loyiha qurilishiga start berilgani 
stansiya rivojida muhim bosqich bo‘ldi. Navoiy viloyatining 
Karmana va Navbahor tumanlari hududida 22,9 gektar 
maydonda amalga oshirilayotgan loyihaning eng muhim 
jihatlaridan biri uning ishlab chiqarish salohiyatidir. Yangi 

bug‘-gaz qurilmasida yiliga 4 milliard 786 million kilovatt-
soat elektr energiyasi ishlab chiqarish ko‘zda tutilgan. Bu 
elektr ta’minoti barqarorligini mustahkamlash, sanoat va 
ijtimoiy soha obyektlarining energiyaga bo‘lgan ehtiyojini 
qondirish imkoniyatlarini kengaytiradi.

Biroq loyihaning ahamiyati faqat ishlab chiqariladigan 
elektr energiyasi hajmi bilan cheklanmaydi. Uning yana 
bir ustuvor yo‘nalishi - resurs tejamkorligidir. Loyihaga 
muvofiq, qurilmaning yillik tabiiy gaz sarfi 905,83 million 
kub metrni tashkil etishi barobarida yiliga 870 million kub 
metr tabiiy gaz tejalishi kutilmoqda.

Bu raqamlar zamirida yoqilg‘i resurslaridan samarali 
foydalanish, ishlab chiqarish samaradorligini oshirish 
va iqtisodiyot uchun qo‘shimcha imkoniyatlar yaratish 
kabi muhim vazifalar mujassam. Shu ma’noda, yangi 
qurilma energetikada quvvatni oshirish bilan birga, 
tejamkorlikni ta’minlashga qaratilgan yondashuvning 
amaliy namunasidir. Zamonaviy asosiy va yordamchi 
uskunalarning joriy etilishi stansiyaning texnologik salo­
hiyatini yangi bosqichga olib chiqishga xizmat qiladi.

Yirik investitsiya loyihasining natijasi qurilish maydonida 
amalga oshirilayotgan kundalik mehnat, ishlarning o‘zaro 
muvofiqligi va har bir bosqichning sifatli bajarilishiga 
bog‘liq. Uchinchi bug‘-gaz qurilmasini barpo etish jara­
yonida ham qurilish, metall konstruksiyalarni o‘rnatish, 
mexanik montaj, quvurlar, elektr hamda nazorat-o‘lchov 
va avtomatika tizimlari bo‘yicha keng ko‘lamli ishlar baja­
rilmoqda. Ayni vaqtda qurilish maydoniga 4 ming 472 na­
far xodim hamda 185 ta mashina va mexanizm jalb qilinib, 
mobilizatsiya ishlari to‘liq yakunlandi.

Asosiy uskunalarni yetkazib berish borasida ham muhim 
natijalarga erishildi. Qozon-utilizator va uning elementlari, 
havo kondensatori, bug‘ turbinasi korpusi va generatori, 
gaz turbinasi hamda uning generatori, shuningdek, kuch 
transformatori bo‘yicha yetkazib berish ko‘rsatkichlari to‘­
liq bajarilishiga erishildi. Bu keyingi montaj va sozlash 
bosqichlarini tashkil etish uchun muhim asosdir.

Moliyaviy o‘zlashtirish ko‘rsatkichlari ham loyihaning 
amalga oshirilish ko‘lamini namoyon etadi. 2026-yil iyul oyi 
yakuniga qadar loyiha bo‘yicha jami 604,46 million AQSh 
dollari o‘zlashtirildi. Mablag‘lar qurilma va uskunalar, 
qurilish, loyihalash hamda maslahat xizmatlariga yo‘nal­
tirilgan. Har qanday yirik loyihaning qadri uning inson ha­
yotiga, mehnat sharoitiga va hudud rivojiga ta’siri bilan 
ham o‘lchanadi. Uchinchi bug‘-gaz qurilmasi loyihasi 
doirasida 347 ta yangi ish o‘rni yaratilishi ko‘zda tutilgan.

Navoiy IESda barpo etilayotgan 650 MVt quvvatli 
uchinchi bug‘-gaz qurilmasi mamlakatimiz energetika 
salohiyatini yuksaltirish yo‘lidagi muhim qadamdir. Lo­
yihaning ro‘yobga chiqishi yangi ishlab chiqarish imko­
niyatlari, tejamkor texnologiyalar va barqaror energiya 
ta’minoti uchun qo‘shimcha zamin yaratadi.

Zero, taraqqiyotning mustahkam poydevori bugun 
amalga oshirilayotgan aniq va istiqbolli ishlardan bosh­
lanadi. Energetika sohasidagi yangi investitsion loyi­
halar esa iqtisodiyotning barqaror o‘sishi va xalqimiz 
farovonligini ta’minlashga xizmat qiladigan ana shunday 
muhim qadamlardir.

Akmal FAYZIYEV,
Xalq deputatlari Navoiy viloyati Kengashi deputati, 

“Navoiy IES” AJ Bosh direktori.

Energetika salohiyatini yuksaltirish yo‘lida

NAVOIY IES” AJ: YANGI INVESTITSION LOYIHALAR – 
TARAQQIYOT OMILI

Energetika – iqtisodiyotning tayanch tarmog‘i, ishlab chiqarish rivoji va aholi farovonligini ta’minlovchi 
muhim omillardan biri hisoblanadi. Sanoat korxonalarining barqaror faoliyati, yangi ishlab chiqarish 
quvvatlarining ishga tushirilishi, shahar va qishloqlarda zamonaviy infratuzilmaning kengayishi ishonchli 
energiya ta’minoti bilan chambarchas bog‘liq jarayon. Shu bois energetika sohasiga yo‘naltirilayotgan 
investitsiyalar nafaqat bugungi ehtiyojlarni qondirish, balki kelgusi taraqqiyot uchun mustahkam zamin 
yaratishga xizmat qiladi.



DO‘STLIK DO‘STLIK
Ta

’li
m

 v
a 

ta
ra

qq
iy

ot
JARAYON2026-yil          17-sentabr      № 37 3

Zam
ondoshlarim

iz

Shavkat Tohirov ishlaydigan “Dovg‘iz­
tov” konida mehnat rejimi vaxta asosida 
tashkil etilgan. Bir vaxta yetti kun davom 
etadi. Shu bois uning hayotida ish joyi­
da eshitilgan xushxabarlar talaygina. 
To‘ng‘ich o‘g‘li Sharofjonning oliygohga 
o‘qishga kirganini ham rahbarlari unga rat­
siya orqali bildirishgan edi. Ammo bu galgi 
xabarning o‘rni butunlay boshqacha.

Davlat mukofoti!
Bu so‘zning o‘zi Shavkat akaning ko‘z 

o‘ngida butun mehnat yo‘lini gavdalantirdi.
U qadrdon ekskavator kabinasida o‘tir­

gancha yoshlik yillarini esladi. Bolalikdan 
haydovchi bo‘lishni orzu qilgandi. Mus­
taqillik yillarining dastlabki davrida mak­
tab bitiruvchisi bo‘lgan yosh Shavkat 
sinfdoshlari bilan oliygohga kirish uchun 
hujjat topshirgan, o‘sha paytda yangi joriy 
etilgan test sinovlari haqidagi gap-so‘zlar 
hamma joyda muhokama qilingan edi. 
Biroq ko‘pchilik singari u ham yetarli ball 
to‘play olmadi.

Shunda u hayot yo‘lini boshqacha bel­
giladi. Qiziqishi va intilishiga qarab, 2-sonli 
G‘ijduvon kasb-hunar texnika maktabida 
tahsil olishga qaror qildi. Haydovchilik 
guvohnomasini oldi.

Uning kasb tanlashida otasining o‘gitlari 
muhim o‘rin tutdi.

“Tanlayotgan kasbing pirli kasb. Uni 
mendan meros qilib olyapsan. Uning issi­
g‘iga ham, sovug‘iga ham sabr qilasan”, 
degan edi otasi Botir aka.

Ota kasbini o‘g‘liga meros qilib qoldirish 
bilan cheklanmadi. O‘sha kuni oilada 
buxoroliklarga xos “qo‘l olish” marosimi 
o‘tkazildi. Shogird bo‘lgan farzandiga 
“Shogird muborak”, deya otasiga to‘n kiy­
dirildi. Botir aka esa o‘g‘liga mashinani 

sozlashda kerak bo‘ladigan asbob-usku­
nalarni sovg‘a qildi.

Bu oddiy marosim emasdi. Bu otadan 
o‘g‘ilga kasb, mehnat va hayot falsafasi­
ning meros qilib topshirilishi edi.

Botir aka G‘ijduvon tumanidagi Rostgo‘y 
qishlog‘ida uzoq yillar haydovchilik qilib, 
halol mehnati bilan ro‘zg‘or tebratdi. O‘g‘li 
Shavkat esa otasining munosib shogirdi 
bo‘lishni hayot qoidasiga aylantirdi.

Aslida, Shavkat Tohirovning mehnat 
daftarchasidagi so‘nggi o‘ttiz yillik fao­
liyatini asosan Shimoliy kon boshqarmasi 
bilan bog‘liq yozuvlar tashkil etadi. U 
dastlab ekskavator mashinistiga shogird, 
keyin yordamchi bo‘lib ishladi. Texnika­
ning murakkab sir-asrorlarini tajribali 
ustozlardan o‘rgandi. Sabr qildi. Tajriba 
orttirdi. O‘z kasbining mohir mutaxassisiga 
aylandi.

Yillar o‘tdi. Kimlardir ish ko‘payib, 
mehnat haqi ko‘ngildagidek bo‘lmagan 
paytlarda ishini tashlab ketdi. Shavkat 
aka esa otasining nasihatini yodda tutdi. 
Halol mehnat orqasidan ro‘zg‘or tebra­
tayotganiga, oilasi uchun uy-joy qilayot­
ganiga shukr qildi. U kasbini emas, kasbi 
uning qadrini oshirishini angladi.

– 2002 yildan buyon Shimoliy kon bosh­
qarmasiga qarashli “Dovg‘iztov” konida 
ekskavator mashinisti bo‘lib ishlayap­
man, – deydi qahramonimiz. – Keyingi 
yillarda korxonamizda amalga oshi­
rilayotgan yirik investitsion loyihalar tu­
fayli biz boshqarayotgan texnikalar ham 
zamonaviylashib, ish sur’ati oshmoqda.

Darhaqiqat, bugun konchilik sohasini 
zamonaviy texnika va texnologiyalarsiz 
tasavvur etish qiyin. Mamlakatimizda kon-
metallurgiya sanoatini modernizatsiya 

qilish, ishlab chiqarish quvvatlarini ken­
gaytirish, zamonaviy texnologiyalarni joriy 
etish va mehnat unumdorligini oshirishga 
qaratilgan islohotlar sohada mehnat qila­
yotgan insonlar faoliyatida ham yaqqol     
namoyon bo‘lmoqda.

– Bundan o‘n yil oldin ma’nan eskirgan, 
sig‘imi 5 kub metrlik ekskavatorda ish­
lardim. Bugun esa “Dovg‘iztov” koni eng 
so‘nggi rusumdagi texnika va uskunalar 
bilan ta’minlangan. Hozir kovshi 15 kub 
metr bo‘lgan gidravlik ekskavatorni bosh­
qaryapman. Ish sur’ati ham shunga 
yarasha oshgan. Bir smenada 4-5 ming 
kub metr tog‘ ma’danini avtosamosval­
larga yuklab beraman, – deydi u.

Bu raqamlar ortida nafaqat zamonaviy 
texnika, balki uni boshqarayotgan inson­
ning mahorati ham bor. Yangi texnika ish­
lab chiqarish imkoniyatlarini kengaytirsa, 
uning samarali ishlashi, avvalo, malakali 
mutaxassisga bog‘liq.

Bugun Shimoliy kon boshqarmasidagi 
ulkan ishlab chiqarish jarayonini birgina 
inson mehnati bilan tasavvur qilib bo‘l­
maydi. Tarkibida “Dovg‘iztov”, “Sharqiy”, 
“Auminzo-Amantoy”, “Turbay” kabi yirik 
konlar, 3- va 5-gidrometallurgiya zavod­
lari, Avtomobil va Temir yo‘l transporti 
boshqarmalari, o‘ndan ortiq sex, labo­
ratoriya va uchastkalar mavjud bo‘lgan 
ushbu yirik tizimda 14 ming nafardan 
ziyod muhandis-mutaxassislar va ishchi-
xodimlar mehnat qilmoqda.

Korxonada yiliga 132 million kub metr 

ma’dan qazib olinib, 
15 million 600 ming 
tonna ma’dan qayta 
ishlanadi.

– Minglab inson­
lar orasidan taqdir­
langanim bekorga 
emas. Chunki bu 
mukofot birgina 
menga berilgan mu­
kofot emas, jamoa­
doshlarimga ham 
berilgan e’tibordir. 
Ularning har biri o‘z 
ishiga sidqidildan 
yondashadigan yuqori sa­

lohiyatli mutaxassislar. Oramizda ekska­
vator mashinistlari, burg‘ilash uskunalari 
mashinistlari, navbatchi chilangarlar, 
elektr chilangarlar, kon ishchilari bor. 
Har birining mehnati qadrli, – deydi                                                            
Shavkat aka.

Darhaqiqat, davlat mukofoti bir inson­
ning emas, uning ortida turgan muhit, 
jamoa va mehnat maktabining ham e’ti­
rofidir. Ayniqsa, “Mehnat shuhrati” ordeni 
kabi yuksak mukofotning oddiy mehnat 
kishisiga berilishi mamlakatimizda inson 
mehnati, kasb-kor va fidoyilikka yuksak 
baho berilayotganining yorqin ifodasi.

Har kuni Shavkat Tohirov singari ming­
lab ishchi-xodimlar, muhandis va muta­
xassislar “NKMK” yozuvi tushirilgan ish 
kiyimida qadrdon korxonasi sari yo‘l ola­
di. Ular uchun bu joy shunchaki ishxona 
emas. Bu mehnat bilan umri o‘tayotgan, 
farzandlarini voyaga yetkazayotgan, orzu-
maqsadlarini ro‘yobga chiqarayotgan ha­
yot maktabi. Bu yerda mehnat qadrlanadi. 
Insonga e’tibor bor. Kasbiy mahorat                 
rag‘batlantiriladi.

Bugun uning ko‘ksida porlayotgan                   
“Mehnat shuhrati” ordeni nafaqat bir 
insonning mukofoti. U o‘ttiz yillik halol 
mehnatning, ota o‘gitining, ustoz sabog‘i­
ning va yurt taraqqiyotiga qo‘shilgan 
munosib hissaning ramzidir.

Laylo KARIMOVA,
Uchquduq tumani.

O‘TTIZ YILLIK HALOL MEHNAT MUKOFOTI

Chindan ham, ta’limga yo‘nal­
tirilgan har bir mablag‘ kelajakka 
qaratilgan sarmoyadir. Bugun 
qurilgan maktab, yaratilgan sinf­
xona yoki barpo etilgan sport zali 
ertaga bilimli, sog‘lom va o‘z sa­
lohiyatini namoyon eta oladigan 
avlod kamolotiga xizmat qiladi. 
Shu ma’noda ta’lim sohasidagi 
islohotlarning mohiyatini faqat 
qurilgan obyektlar yoki sarf­
langan mablag‘lar bilan emas, 
balki bolalar uchun ochilayotgan 
imkoniyatlar bilan ham ko‘rish 
mumkin.

Ta’kidlash joizki, so‘nggi yillarda 
maktab infratuzilmasini yaxshilash, yangi 
o‘quv binolari qurish, mavjud ta’lim muassa­
salarini ta’mirlash va ularni zarur sharoitlar 
bilan ta’minlashga keng yo‘l ochildi.

Tomdi tumanida amalga oshirilgan ish­
lar ham bu jarayonning hududdagi aniq 
ko‘rinishidir.

Masalan, 2020-yilda “Tomdibuloq” OFY, 
Rohat aholi yashash punktidagi 16-sonli 
umumta’lim maktabida “Investitsiya” das­
turi asosida 180 o‘rinli yangi o‘quv binosi 
hamda 9x18 metrlik sport zali qurildi. Bir 
yil o‘tib, “Ayaqquduq” OFYdagi 3-sonli 
maktabda 132 o‘rinli yangi bino va 9x18 
metrlik sport zali barpo etildi.

Shuningdek, 2021 yilda “Tomdibuloq” 
OFYdagi 1-sonli maktabda 132 va 120 

o‘rinli o‘quv binolari foydalanishga top­
shirildi. 2022-yilda esa shu hududda 
mahalliy budjet mablag‘lari hisobidan                         
140 o‘rinli o‘quv binosi va 9x18 metrlik 
sport zali qurildi.

E’tiborli jihati shundaki, bu raqamlar 
ortida oddiy qurilish ko‘rsatkichlari turibdi, 
deb qarash to‘g‘ri bo‘lmaydi. Ularda yangi 
sinfxonaga kirib kelayotgan o‘quvchi, sport 
zalida mashg‘ulot o‘tayotgan yosh, o‘quv 
jarayoni uchun yaratilgan qulay muhit bor. 
Ya’ni har bir yangi obyekt inson omili bi­
lan uyg‘unlashganda o‘zining haqiqiy qiy­
matini namoyon etadi.

Ayni chog‘da, ta’lim infratuzilmasini yan­
gilash ishlari keyingi yillarda ham izchil 
davom ettirildi. O‘zbekiston Respublikasi 
Prezidentining 2023-yil 25-dekabrdagi 
“2024—2026-yillarda O‘zbekiston Res­
publikasining ijtimoiy va ishlab chiqarish 
infratuzilmasini rivojlantirish chora-tadbir­
lari to‘g‘risida”gi qarori asosida “Tomdi­
buloq” OFYdagi 12-sonli maktabga 140 
o‘rinli qo‘shimcha o‘quv binosi qurildi. 
Loyihaning qiymati 1 milliard 571,8 million 
so‘mni tashkil etdi.

Shu bilan birga, “Tomdibuloq” OFYdagi 
4-sonli umumta’lim maktabi uchun 96 
o‘rinli o‘quv binosi tashabbusli budjet aso­
sida barpo etildi. Ushbu loyihaga 1 milliard 
256,1 million so‘m mablag‘ yo‘naltirildi.

Quvonarli tomoni, “Ayaqquduq” OFY, 
Qulumbet ovulidagi 10-sonli umumta’lim 

maktabida ham “Investitsiya” dasturi aso­
sida 132 o‘rinli yangi o‘quv binosi qurildi. 
Loyiha qiymati 1 milliard 796,3 million 
so‘mdan iborat.

Shu o‘rinda ta’lim muassasalarini yan­
gilash ishlari qurilish bilan birga ta’mir­
lash yo‘nalishida ham davom etayotganini 
qayd etish o‘rinli. “Keregetov” OFYdagi 
9-sonli va Jirik ovulidagi 13-sonli umum­
ta’lim maktablarida “Yangi O‘zbekiston 
qiyofasidagi mahalla” dasturi doirasida 
mukammal ta’mirlash ishlari olib boril­
moqda. 9-sonli maktabda 1 milliard 550 
million so‘m, 13-sonli maktabda esa                         
1 milliard 800 million so‘mlik ishlar amalga 
oshirilmoqda.

Tomdi kabi hududi keng, aholi punktlari 
bir-biridan uzoq joylashgan tumanda bu 
kabi loyihalarning ahamiyati yanada yaq­
qol seziladi. Chunki olis hududdagi bola 
ham shahardagi tengdoshi kabi munosib 
ta’lim olish imkoniyatiga ega bo‘lishi kerak.

Shu bois ta’lim sohasidagi o‘zgarish­
larga baho berishda faqat qurilgan binolar 
va o‘zlashtirilgan mablag‘larga qarashning 
o‘zi yetarli emas. Eng muhimi, yaratilgan 
sharoitning o‘quvchiga qay darajada xizmat 
qilayotgani, yangi sinfxonalarda ta’lim sifati 
qanday tashkil etilayotgani, sport zallari­
dan samarali foydalanilayotgani doimiy 
e’tiborda bo‘lishi zarur.

Bu o‘rinda deputatlik nazoratining o‘rni 
ham katta. Zero, xalq vakili uchun baja­
rilgan ishni sanab o‘tishdan ko‘ra, uning 
natijasini o‘rganish, aholi fikrini eshitish va 
mavjud muammolar yechimiga ko‘makla­
shish muhim vazifalardan biridir.

Darhaqiqat, maktab bolaning dunyo­
qarashi shakllanadigan, bilim va ko‘nik­

malari boyiydigan, qobiliyati namoyon 
bo‘ladigan muhit. Shuning uchun har bir 
sinfxona, laboratoriya, sport zali va ta’lim 
uchun yaratilgan boshqa sharoitning orti­
da katta maqsad mujassam.

Bugun maktabda yaratilgan sharoit ertaga 
o‘z kasbini puxta egallagan mutaxassis, 
jamiyatda o‘z o‘rniga ega inson sifatida 
namoyon bo‘ladi. Shunday ekan, ta’limga 
kiritilayotgan sarmoyaning samarasi bir yil 
yoki bir hisobot davri bilan o‘lchanmaydi. 
U avlodlar taqdirida, mamlakatning ertangi 
salohiyatida ko‘rinadi.

Eng muhimi, bu jarayon izchillikni ta­
lab qiladi. Yangi maktab qurish bilan bir­
ga unda sifatli ta’lim uchun zarur muhitni 
yaratish, pedagog mehnatini qo‘llab-quv­
vatlash, o‘quvchining bilimi va iqtidorini 
rivojlantirishga xizmat qiladigan imko­
niyatlarni kengaytirish hamisha diqqat 
markazida bo‘lishi lozim.

Mustaqillikning 35 yilligi arafasida ta’lim 
sohasida bosib o‘tilgan yo‘lga nazar tashlar 
ekanmiz, bir haqiqat yanada aniq ko‘rinadi: 
mamlakat kelajagi avvalo maktabda shakl­
lanadi. Bugun barpo etilayotgan har bir 
yangi sinfxona, ta’mirlanayotgan har bir 
maktab va o‘quvchi uchun yaratilayotgan 
har bir imkoniyat ertangi taraqqiyotning 
poydevori bo‘lib xizmat qiladi.

Shu ma’noda, maktabga qilingan sar­
moya bu shunchaki bino uchun ajratil­
gan mablag‘ emas. Bu bolaning orzusi, 
yoshning kelajagi va millatning ertangi 
salohiyati uchun qo‘yilgan poydevordir.

J. MIRZAGALIYEV,
Xalq deputatlari Tomdi tumani 

Kengashi deputati.

MAKTAB — MILLAT KELAJAGI
Mustaqillik yillarida mamlakatimiz hayotidagi katta o‘zgarishlardan biri ta’lim 

sohasida yuz berdi. Maktablar qiyofasi o‘zgardi, yangi o‘quv binolari va sport 
zallari barpo etildi, o‘quvchilar uchun zamonaviy sharoitlar yaratildi. Quvonarli 
tomoni, bu jarayon poytaxt va yirik shaharlardagina qolib ketmay, mamlakati
mizning olis hududlarigacha kirib bordi.

– Taqdirlanganim haqidagi xabarni karyer ichida ratsiya orqali eshitdim.                 
O‘sha paytda ekskavator kabinasida edim...

Shavkat Tohirovning bu so‘zlarida qandaydir oddiylik bor. Ammo uning ortida 
o‘ttiz yillik mehnat, kasbga sadoqat, ustozlarga hurmat va o‘z ishiga bo‘lgan 
cheksiz mas’uliyat mujassam. Mustaqilligimizning 35 yilligi arafasida davlatimiz 
rahbari farmoniga ko‘ra “Mehnat shuhrati” ordeni bilan taqdirlangan Shimoliy 
kon boshqarmasi ekskavator mashinisti uchun bu xabar hamkasblari orasida, 
qadrdon ish joyida eshitilgani bejiz emas. Chunki uning butun hayoti, mehnat 
faoliyati va erishgan yutuqlari mana shu korxona bilan chambarchas bog‘liq.

“ovozi”ni eshitish, 
odamlarni qiyna­
yotgan masalalarni  
birinchi galda hal 
etish  maqsadida 
“Tashabbusli budjet”­
ning  o‘rni katta bo‘l­
moqda.

Mazkur tashab­
bus orqali yurtdosh­
larimiz o‘zlari yashab 
turgan mahallalar­
ning infratuzilmalarini yaxshilash, bolalar va sport may­
donchalari, ichki yo‘llarni qurish, bolalar bog‘chasi hamda 
maktablarni ta’mirlash va jihozlash hamda boshqa ma­
salalar bo‘yicha loyihalarni taklif etib, mahalliy budjetning 
taqsimlanishida ishtirok etmoqdalar.

Navoiy viloyatida ham loyiha imkoniyatlaridan samarali 
foydalanilmoqda. Jarayonlarni Navbahor tumani misolida 
kuzatdik.

“Tashabbusli budjet” ning ikkinchi mavsumi uchun Nav­
bahor tumanida  14 164 000 000  million so‘m mablag‘  
ajratildi. Dastlab, loyihalarni sarlash, so‘ngra  targ‘ibot 
ishlari amalga oshirildi.  Natijada 76 ta tashabbus tasdiq­
landi.

Mahalla yettiligi, ko‘cha oqsoqollari va nuroniylar  bel­
ni mahkam bog‘lab, uyma-uy yurib tushuntirish, targ‘i­
bot ishlari olib bordilar. E’tiborlisi, mazkur tanlovda avval 
loyihalarda g‘olib bo‘lmagan mahallalarning tashabbus­
lariga alohida e’tibor qaratildi. Jarayonlarga ularni ko‘proq 
jalb etish bo‘yicha targ‘ibot qilindi.

Fuqarolar bu jarayonlarga o‘z hududlaridagi  mav­
jud muammolarni hal etish  yo‘l, suv,  ta’lim muassasa­
larini ta’mirlash, tibbiy uskunalar xarid qilish, sport va 
sog‘lomlashtirish tadbirlarini amalga oshirish uchun bola­
lar va  sport maydonlari qurish  bo‘yicha faol  bo‘ldilar. 

- Bizning “Yangiobod” mahallamiz avvallari ham “Ta­
shabbusli budjet” da bir necha loyiha bilan ishtirok et­
gan. Ammo g‘oliblik nasib etmagan edi, - deydi MFY 
raisi  Shavkat Bozorov.  - Ikkinchi mavsumda oqsollar va  
yoshlar bilan maslahatlashib,  mahalla balansida bo‘lgan 
o‘yingohda sun’iy qoplamali mini stadion qurish taklifini 
bildirdik. Ovoz yig‘ish jarayonlarida  mahalladoshlarimiz  
o‘zaro hamjihat, jips bo‘lib  faol ishtirok etdilar. Natijada 
3241 ta ovoz bilan  tashabbusimiz  g‘olib, deb topildi. Biz 
mana shu jarayonlarda mahalladoshlarimizda ruhiy bir­
damlik, o‘zaro qo‘llab-quvvatlashga bo‘lgan ishtiyoq kuchli 

ekanligini  ko‘rdik. Mahallamizda beshta ko‘cha mavjud 
bo‘lib, unda yashovchi 1200 nafardan ortiq yoshlarimiz 
endi bo‘sh vaqtlarini mazmunli o‘tkazadigan bo‘ldi. Mini 
stadion yonida  yoshlar uchun qulayliklar ham yaratiladi. 
Xususan, yechinish va kiyinish, yuvinish xonalari  va dush 
quriladi. Bunday imkoniyatdan mahalladoshlarimiz juda 
ham mamnun. Endi uning sifatli qurilishi ustidan ham 
nazoratni kuchaytiramiz.

“Navkar” mahallasining ichki ko‘chalari ta’mirtalab 
edi. Mahalla ahlining taklifiga ko‘ra “Navkar” ko‘chasini 
asfaltlashtirish va piyodalar yo‘lakchasini qurish tak­
lifi tasdiqlangan edi. Ushbu takliflarni bildirgan mahalla­
doshlar ko‘chasi obodligi uchun ovoz berdilar. 3358 kishi­
ning ovozi bilan ko‘chaning  2535 metr uzunlikdagi  qismi 
asfalt bo‘ladigan bo‘ldi. 

“Tashabbusli budjet” imkoniyatlaridan tumandagi  ta’lim 
va tibbiyot muassasalari ham  samarali foydlandilar. Xu­
susan, 9-maktab jamoasi o‘z ta’lim dargohini ta’mirlash 
bo‘yicha g‘olib bo‘lgan bo‘lsa, tumaning eng olis hududi  
“Qizilrabod” mahallasida joylashgan “Navro‘z” oilaviy 
shifokorlik punktini ta’mirlash uchun mahalladoshlar ovoz 
berdilar. 

Tumanda ikkinchi mavsumda jami 8 ta loyiha  g‘olib 
bo‘ldi. Agar g‘olib loyihalarning tahliliga e’tibor qaratadigan 
bo‘lsak,

8 loyihani 4 tasi (50 foiz) sport va sog‘lomlashtirish,                    
2 tasi (25 foiz) yo‘l va infratuzilma, 1 tasi (12,5 foiz) ta’lim 
muassasalarini ta’mirlash, 1 tasi (12,5 foiz) tibbiyot yo‘na­
lishiga yo‘naltiriladi. Bu tumanda aholi o‘rtasida sportga 
qiziqish katta ekanligini anglatadi. 

Bir so‘z bilan aytganda, “Tashabbusli budjet”  mahalla­
doshlarni hamjihatlikka chorlab, hududlar infratuzilmasini 
yanada yaxshilashga  xizmat qilmoqda. 

Ilhom  SATTOROV,
“Yuksalish”  harakatining  Navoiy viloyati hududiy 

bo‘linmasi bosh mutaxassisi.

Lavha

Mamlakatimizda amalga oshirilayotgan islohotlarda bevosita aholining ishtirokini ta’minlash, 
ayniqsa budjet mablag‘laridan to‘g‘ri va maqsadli foydalanishda jamoatchilik nazoratini kuchaytirish  
bo‘yicha keng ko‘lamli ishlar amalga oshirilayotganiga barchamiz guvohmiz. 

“TASHABBUSLI BUDJET” HUDUDLARNI 
OBOD QILMOQDA

“Ba’zi izlar yo‘lda qo
ladi, ustoz qoldirgan iz 
esa insonning butun 
umrida davom etadi”. 
Inson hayotida shunday 
ustozlar bo‘ladiki, yillar 
o‘tsa ham ularning sa
bog‘i, nasihati va mehrini 
unutib bo‘lmaydi. Ana 
shunday insonlardan 
biri — mening usto
zim, biologiya fani o‘qi
tuvchisi Zuxro opa 
Egamova.

Zuxro opa bir necha 
yillar avval sharafli mehnat faoliyatlarini yakunlab, 
nafaqaga chiqqan bo‘lsalar-da, u kishining shogirdlari 
qalbidagi ustozlik maqomi hamon davom etmoqda.

Ustozim bilan suhbatimizda shunday fikrlarni bayon 
qildilar:

“Ustozlik men uchun oddiy kasb emas, inson qalbiga 
yo‘l topishdir. O‘quvchiga bilim berish bilan birga, uni 
hayotga tayyorlash, o‘z kuchiga ishontirish eng katta 
vazifamizdir. Shogirdlarimning yutuqlari qilgan mehnat­
larimning samarasidir”.

Biologiya — hayot haqidagi fan. Ustozimning dars­
larida esa men bu fanning yana bir go‘zal ma’nosini 
anglaganman: hayot davomiylikdan iborat.

Ustoz bergan bilim ham shunday davom etadi. Bu­
gun shogirdga berilgan saboq ertaga uning hayotida, 
kasbida, farzandlari tarbiyasida va jamiyatga qilgan 
xizmatida namoyon bo‘ladi.

Men uchun Zuxro Egamova shunchaki biologiya fani­
dan bilim bergan ustoz emas. U kishi — ilmga mehr 
uyg‘otgan, hayotga qarashni o‘rgatgan va qalbimizda 
unutilmas iz qoldirgan inson.

Ustoz ish joyidan nafaqaga chiqishi mumkin, ammo 
ustozlikdan nafaqaga chiqmaydi. Chunki uning shogirdlari 
bor ekan, uning sabog‘i ham, nomi ham yashayveradi.

1-oktabr — O‘qituvchi va murabbiylar kuni yaqinlash­
moqda. Shu munosabat bilan aziz ustozimni chin qalb­
dan tabriklayman!

Ularga qarata: “Sizning biz o‘quvchilar qalbiga ekkan 
yaxshilik urug‘ingiz bugun hosilga kirib, jamiyatga naf 
keltirmoqda. Bergan saboqlaringiz uchun rahmat”, 
deyman. 

Kamola MURODOVA, 
Qiziltepa tumanidagi 1-son texnikum o‘qituvchisi.

O‘qituvchi va murabbiylar 
kuni oldidan

USTOZ SO‘ZI — INSON 
TAQDIRIDA QOLGAN IZ

Navoiy kon-metallurgiya kombinati 
tizimida ko‘p yillar samarali 
mehnat qilgan Shuhrat Davirov 

o‘zining bilim va tajribasi, tashkilotchilik 
salohiyati hamda fidoyiligi bilan jamoa 
hurmatiga sazovor bo‘lgan insonlardan 
biridir. Sh.Davirov yoshligidan texnika 
va zamonaviy ishlab chiqarish jarayon­
lariga qiziqqanligi bois 1983–1986 yil­
larda Dnepropetrovsk avtomatika va tele­
mexanika bilim yurtida tahsil oldi. Harbiy 
xizmatni o‘tab qaytgach, mehnat faoliyati 
Navoiy kon-metallurgiya kombinati tizi­
mida, “Muruntov” konida nazorat-o‘lchov 
asboblari va avtomatika uchastkasida nav­
batchi elektrochilangarlikdan boshlandi. 
Uning uchun ish davri xizmat vazifasini 
bajarishgina emas, bilim va malakasini 
oshirish maktabi ham bo‘ldi. Shuhrat Davi­
rov ishdan ajralmagan holda tahsil olib, 
2003-yilda Toshkent davlat texnika uni­
versitetining “Avtomatlashtirish va boshqa­
ruv” yo‘nalishini tamomladi.

Mehnat faoliyatida “Muruntov” koni o‘zi­
ga xos rivojlanish pillapoyalarini o‘tadi 
desak, mubolag‘a bo‘lmaydi. Bu yerda 

u oddiy mutaxassisdan tajribali rahbar 
darajasigacha bo‘lgan yo‘lni bosib o‘tdi. 
Konda muhandis-elektronchi, uchastka 
ustasi, avtomatlashtirilgan hisobga olish 
tizimlari uchastkasi boshlig‘i o‘rinbosari, 
kon jihozlarini ta’mirlash sexi boshlig‘ining 
umumiy masalalar bo‘yicha o‘rinbosari 
kabi lavozimlarda faoliyat yuritdi. Ishlab 
chiqarish jarayonlarini chuqur bilishi, texnik 
masalalarni puxta anglashi va jamoa bilan 
ishlash ko‘nikmalari unga rahbar sifatida 
shakllanish tajribasini berdi. Konda mod­
diy-texnik ta’minot byurosi boshlig‘i sifatida 
ishlab, yirik korxonada ta’minot tizimi ishi­
ning samarali tashkil etilishiga munosb 
hissa qo‘shdi.

Keyingi yillarda uning faoliyati Markaziy 
kon boshqarmasi bilan chambarchas 
bog‘landi. Dastlab ikki yil moddiy-texnik 
ta’minot bo‘limi jihozlash guruhi rahbari, 
2018–2024-yillarda esa boshqarma direk­
torining tijorat masalalari bo‘yicha o‘rin­
bosari lavozimlarida mehnat qildi. Aynan 
shu davrda Navoiy kon-metallurgiya 
kombinatida amalga oshirilgan qator yirik 
investitsiya loyihalarini hayotga tatbiq 

etishda, xususan, 5,7-gidrometallurgiya 
zavodlarini barpo etish, 2-gidrometallurgiya 
zavodining ishlab chiqarish quvvatlarini 
kengaytirish hamda “Muruntov” konini 
rivojlantirishning beshinchi navbati loyi­
hasini amalga oshirish uchun bu muhim 
obyektlarning zarur asbob-uskuna, texnika 
vositalari va jihozlar bilan ta’minlanishida 
faol ishtirok etdi.

Shuxrat Shirdavlatovich 2024-yildan 
e’tiboran Shimoliy kon boshqarmasi 
“Auminzo-Amantoy” koni boshlig‘ining 
umumiy masalalar bo‘yicha o‘rinbosari 
lavozimida faoliyat ko‘rsatmoqda. Boy taj­
riba va yuksak mas’uliyat sohibi har bir 
vazifaga puxta yondashish, qaror qabul 
qilishda jamoa va ishlab chiqarish man­
faatlarini ustuvor qo‘yish ish uslubining 
ajralmas qismiga aylangan.

Shuhrat Davirovning mehnat yo‘li bir 
jihati bilan alohida e’tiborga loyiq. U 
oddiy ishchi kasbidan boshlab, yirik ish­
lab chiqarish tizimida mas’uliyatli rah­
barlik lavozimlarigacha bo‘lgan yo‘lni 
bosib o‘tdi. Ko‘p yillik samarali mehnati 
munosib baholangan. 2016-yilda Navoiy 
kon-metallurgiya kombinatining III darajali 
“Konchilik shuhrati” ko‘krak nishoni bilan 
taqdirlandi. 2018-yilda “NKMK faxriysi” 
unvoniga sazovor bo‘ldi. 2020-yilda esa 

II-darajali “Konchilik shuhrati” ko‘krak 
nishoni bilan mukofotlandi. 2021-yilda 
“O‘zbekiston Respublikasi mustaqilligining 
30 yilligi” esdalik nishoni bilan taqdirlanishi 
uning mehnat faoliyatiga berilgan yuksak 
baho bo‘ldi.

Hamkasblari Shuhrat Shirdavlatovichni 
mehnatsevar, mas’uliyatli, kamtarin rahbar 
sifatida qadrlaydilar. Oilasi uning hayotida 
muhim o‘rin tutadi. Turmush o‘rtog‘i Go‘zal 
Alimovna bilan birgalikda farzandlari — 
o‘g‘li Shahzod va qizi Nilufarning mehri va 
baxtidan kuch olib yashab kelmoqda. 

Samarqand zaminida tug‘ilib, ish fao­
liyatini Navoiy kon-metallurgiya kombinati 
bilan bog‘lagan Shuhrat Shirdavlatovich 
hayotini mehnat, kasb va jamoa manfaat­
lariga bag‘ishladi. Zero, qoldirgan yaxshi 
nomi insonning qadri egallagan lavozimi 
bilan emas, balki qilgan ezgu ishlari va 
odamlar xotirasida belgilanadi.

Shuhrat Davirovning hayot yo‘lidagi har 
bir yutug‘i ortida katta mehnat, izlanish 
va mas’uliyat mujassam. Oddiy ishchi 
kasbidan boshlangan bu yo‘l bugun yirik 
ishlab chiqarish korxonasidagi mas’uliyatli 
rahbarlik faoliyati bilan davom etmoqda.

Azamat ZARIPOV,
jurnalist.

Oramizdagi odamlar

MEHNAT – UNING HAYOT FALSAFASI
Inson umrini ko‘pincha daryoga qiyoslaydilar. Bu bejiz emas. Umrning qadri 

yillar bilan emas, balki shu yillar davomida qilingan ezgu amallar, el-yurt va                    
jamiyat taraqqiyotiga qo‘shilgan hissa bilan o‘lchanadi.

Qonun va hayot
Suv hayotning eng zarur manbalaridan biri. 

Uning har bir tomchisi ortida dehqonning mehnati, 
dalaning hosili, aholining turmushi va hududlarning 
ertangi taraqqiyoti mujassam. Shu bois suv resurs­
laridan oqilona foydalanish, ularni asrab-avaylash 
va adolatli taqsimlash davlat siyosati darajasidagi 
vazifalar qatorida turadi.

Avvalo, mamlakatimiz suv resurslarini asrab-
avaylash, ulardan oqilona va samarali foydalanish, 
qishloq xo‘jaligi mahsulotlari yetishtirish hamda 
aholini suv bilan barqaror ta’minlash yo‘lida davlat 
idoralari bilan hamkorlik qilib kelayotgan barcha 
fuqarolarga samimiy minnatdorchilik bildiraman.

Shu bilan birga, suv xo‘jaligi tizimida qonuniylik 
va shaffoflikni ta’minlash masalasi ham dolzarb 
ahamiyatga ega. Chunki suv kabi hayotiy resurs­
ni boshqarishda har qanday qonunbuzilish, man­
faatlar to‘qnashuvi yoki korrupsiyaviy holat jamiyat 
manfaatiga ta’sir qiladi.

Chindan ham, korrupsiya davlat va fuqaro o‘rta­
sidagi ishonchga putur yetkazadigan, qonun ustu­
vorligiga ta’sir ko‘rsatadigan illatlardan biridir. U 
adolat tamoyillariga zid harakatlarni yuzaga keltirib, 
fuqarolarning huquq va qonuniy manfaatlariga za­
rar yetkazishi mumkin. Shu bois korrupsiyaga 
qarshi kurashish davlat organlarining vazifasi bilan 
bir qatorda, har bir fuqaroning faol fuqarolik pozit­
siyasini ham talab qiladi.

Korrupsiya deganda nimani tushunamiz?
O‘zbekiston Respublikasining “Korrupsiyaga 

qarshi kurashish to‘g‘risida”gi Qonuniga muvofiq, 
korrupsiya shaxsning o‘z mansab yoki xizmat mav­
qeidan shaxsiy yoki boshqa shaxslar manfaati yo‘­
lida qonunga xilof ravishda foydalanishi, shuning­
dek, bunday noqonuniy manfaatni taqdim etish 
bilan bog‘liq harakatlarni qamrab oladi.

Oddiy qilib aytganda, xizmat vakolatidan shaxsiy 
manfaat yo‘lida foydalanish, pora talab qilish yoki 
berish, noqonuniy imtiyoz yaratish korrupsiyaviy 
xavflarni yuzaga keltiradi.

Suv xo‘jaligida bu qanday ko‘rinishlarda 
namoyon bo‘lishi mumkin?

Masalan, suv ajratish yoki suv navbatini belgilash 
evaziga pora talab qilish, suv limitlarini asossiz 
o‘zgartirish, xizmat ko‘rsatish yoki hujjatlarni rasmiy­
lashtirish uchun noqonuniy haq so‘rash shunday 
holatlar sirasiga kiradi.

Shuningdek, tanish-bilishchilik yoki qarindosh-
urug‘chilik asosida imtiyoz berish, davlat mablag‘lari 
hisobidan amalga oshirilayotgan ishlar jarayonida 
qonunbuzilishlarga yo‘l qo‘yish, davlat xaridlari va 
tenderlarda shaffoflik talablarini buzish ham jiddiy 
huquqiy oqibatlarga olib kelishi mumkin.

Qolaversa, soxta hujjatlar rasmiylashtirish, ma’lu­
motlarni yashirish yoki haqiqatga to‘g‘ri kelmaydigan 
ma’lumotlarni taqdim etish kabi harakatlar ham 
korrupsiyaviy xavflarni kuchaytiradi.

Hurmatli fuqarolar!
Har bir inson davlat xizmatlaridan qonunchilikda 

belgilangan tartibda va adolatli foydalanish huqu­
qiga ega. Sizdan pora yoki boshqa noqonuniy to‘­
lov talab qilinsa, bunday holatga rozi bo‘lmaslik, 
qonuniy huquqlaringizni himoya qilish va tegishli 
tartibda murojaat qilishingiz mumkin.

Ta’kidlash joizki, korrupsiyaga qarshi kurashishda 
fuqaroning murojaati katta ahamiyatga ega. Chunki 
qonunbuzilish haqida o‘z vaqtida xabar berish 
uning oldini olish va huquqiy chora ko‘rish imkonini 
kengaytiradi.

Agar sizdan pora talab qilinsa yoki korrupsiyaviy 
xatti-harakatga guvoh bo‘lsangiz, bunday talabni 
bajarmaslik, imkoni bo‘lsa, holatga oid ma’lumotlarni 
saqlab qolish va vakolatli organlarga murojaat    
qilish lozim.

Shu o‘rinda Quyi Zarafshon irrigatsiya tizimlari 
havza boshqarmasining Korrupsiyaga qarshi ichki 
nazorat xizmati hamda huquqni muhofaza qiluvchi 
organlarga murojaat qilish mumkin. Har bir murojaat 
qonunchilikda belgilangan tartibda ko‘rib chiqiladi.

Quvonarli tomoni, korrupsiyaning oldini olish fa­
qat huquqiy choralar bilan hal etiladigan masala 
sifatida qaralmayapti. Bu jarayonda ochiqlik, shaf­
foflik, qonuniylik va jamoatchilik nazorati ham mu­
him o‘rin tutadi. Har bir sohada, xususan, suv xo‘­
jaligida halol mehnat va mas’uliyatli munosabat 
muhitini shakllantirish umumiy vazifadir.

Eng muhimi, suv resurslaridan foydalanishda 
qonun talablariga amal qilish, davlat mulki va suv 
boyliklariga ehtiyotkorona munosabatda bo‘lish har 
birimizdan mas’uliyat talab etadi. Suvning har bir 
tomchisi qadrli bo‘lgan sharoitda uning taqsimoti 
ham adolat va qonuniylik asosida tashkil etilishi 
kerak.

Suv — hayot manbai. Uni asrash, tejash, oqi­
lona boshqarish va kelajak avlodlarga yetkazish 
barchamizning vazifamiz. Bu borada korrupsiyaga 
murosasiz munosabat, halollik va qonuniylik tamo­
yillariga sodiqlik suv xo‘jaligi tizimida ishonchli mu­
hitni mustahkamlaydi.

Shu ma’noda, suv resurslarini muhofaza qilish 
bilan birga, ulardan foydalanish jarayonida inson 
omili, qonun ustuvorligi va jamoat manfaatini ha­
misha ustuvor qo‘yish zarur.

Har birimiz poraga qarshi tursak, noqonuniy 
talablarga murosasiz munosabatda bo‘lsak va kor­
rupsiyaviy holatlarga befarq qaramasak, halollik 
muhitini yanada mustahkamlaymiz. Bu esa suv 
xo‘jaligida adolatli boshqaruv, fuqarolar ishonchi 
va xalq manfaatlariga xizmat qiladigan tizim uchun 
mustahkam asos bo‘ladi.

Farxod ERMUXAMMEDOV,
Quyi Zarafshon irrigatsiya tizimlari havza 

boshqarmasi Korrupsiyaga qarshi ichki 
nazorat bo‘yicha bosh mutaxassis.

SUV — HAYOT MANBAI, HALOLLIK — 
BOSH MEZON

Shu nuqtai nazardan xususiy oliy ta’lim muassasalarining ko‘payishi 
ta’lim tizimidagi raqobatni kuchaytirayotgan omillardan biridir. Raqo­
bat esa universitetlarni yangi ta’lim yo‘nalishlarini joriy etish, amaliy 
bilimlarga e’tibor qaratish va talabalar uchun qo‘shimcha imkoniyatlar 
yaratishga undamoqda.

Bugungi yoshlar universitet tanlashda faqat diplom olishni emas, 
kelajak kasbining istiqbolini ham hisobga olmoqda. Ayniqsa, raqamli 
texnologiyalar, sun’iy intellekt, kiberxavfsizlik va dasturiy ta’minot bi­
lan bog‘liq sohalarga bo‘lgan ehtiyoj oliy ta’lim mazmuniga ham o‘z 
ta’sirini ko‘rsatmoqda.

Bu jarayonni SHARQ universiteti misolida ham ko‘rish mumkin. Ayni 
paytda universitetda zamonaviy ta’lim yo‘nalishlari bo‘yicha kadrlar 
tayyorlanmoqda. Bugungi kunda SHARQ universitetida 1000 nafarga 
yaqin talaba tahsil olmoqda. Ta’lim jarayonini xalqaro tajriba bilan 
boyitish maqsadida esa 30 dan ortiq xalqaro hamkorlik va almashinuv 
dasturlari yo‘lga qo‘yilgan. Bunday ko‘rsatkichlar ortida muhim masala 
– ta’limni mehnat bozori ehtiyojlari bilan uyg‘unlashtirish turibdi. Chunki 
bugungi talaba bir necha yildan so‘ng mutaxassis sifatida ishga kirib 
boradi. Demak, universitetda olingan bilim uning kelajakdagi kasbiy 
faoliyatida amaliy qiymatga ega bo‘lishi kerak.

Xususiy oliy ta’limning mas’uliyati ham aynan shunda. Ta’limdagi 
raqobat universitetlar soni yoki qabul ko‘rsatkichlari bilangina emas, 
bitiruvchining zamonaviy bilim, ko‘nikma va mustaqil fikrlash qobiliya­
tiga ega bo‘lib jamiyatga kirib borishi bilan baholanishi kerak.

Zero, bugun universitet auditoriyasida o‘tirgan talaba ertaga iqtiso­
diyot, ta’lim, texnologiya, boshqaruv va boshqa sohalarda mamlakat 
taraqqiyotiga hissa qo‘shadigan mutaxassisdir.

Murodjon YO‘LDOSHEV, 
SHARQ universiteti matbuot kotibi.

Talqin

XUSUSIY OLIY TA’LIMNING 
IMKONIYAT VA MAS’ULIYATI

Bugun yoshlarning oliy ta’limga bo‘lgan qiziqishi ortib, univer
sitetlar oldida yangi vazifalarni yuzaga keltirmoqda. Statistik 
ma’lumotlarga ko‘ra, 2025-2026 o‘quv yilida O‘zbekistondagi 
oliy ta’lim tashkilotlarida tahsil olayotgan talabalar soni 1,5 
million nafardan oshgan. Bu esa ta’lim tizimi oldiga nafaqat 
ko‘proq yoshlarni oliy ta’lim bilan qamrab olish, balki ularni 
zamonaviy mehnat bozoriga mos tayyorlash vazifasini ham 
qo‘ymoqda.

Viloyatimizda hayvonotga mansub mahsulotlarning xavfsiz­
ligini ta’minlash maqsadida veterinariya-sanitariya nazorati 
kuchaytirilgan. Chorva mollarining belgilangan joylarda so‘­

yilishi, go‘sht va boshqa mahsulotlarning tashilishi hamda savdoga 
chiqarilishida tegishli talablarga rioya qilinishi o‘rganilmoqda. Yo‘l 
patrul xizmati maskanlarida ham tashilayotgan hayvonlar va ularga 
mansub mahsulotlar nazoratdan o‘tkaziladi.

Reydlar davomida esa kishini o‘ylantiradigan holatlar uchrab turadi. 
Ayrimlar talablarga rioya qilmasdan mahsulotni savdoga chiqarishga 
urinadi. Sababi so‘ralganda “bilmabman”, “birinchi marta bo‘ldi”, 
“kechiringlar” kabi javoblar eshitiladi.

Biroq bu yerda gap oddiy qoidabuzarlik haqida ketmayapti. Gap 
inson salomatligi haqida.

Shu o‘rinda savdoga chiqarilayotgan mahsulot egasiga bir savol: 
shu mahsulotni o‘zingiz iste’mol qilarmidingiz? Uni farzandlaringiz, 
ota-onangiz yoki yaqinlaringizga ravo ko‘rarmidingiz?

Albatta, har kim avvalo o‘z oilasi salomatligini o‘ylaydi. Demak, boshqa 
insonlar dasturxoniga ham shunday mas’uliyat bilan qarash kerak.

Dehqon bozorlariga olib kelinayotgan go‘sht mahsulotlari maxsus 
so‘yish korxonalarida so‘yilishi, hayvonotga mansub mahsulotlarni 
saqlash, tashish va sotishda veterinariya-sanitariya qoidalariga qat’iy 
amal qilinishi zarur.

Zero, oziq-ovqat xavfsizligi bir idoraning emas, barchamizning 
mas’uliyatimiz.

A. BEKMATOV,
Navoiy viloyati IIB JXX JTSB KTTG komandiri, podpolkovnik.

DASTURXONIMIZGA 
NIMA QO‘YAPMIZ?

Oila dasturxoniga qo‘yilgan har bir mahsulotning ortida inson 
salomatligi turibdi. Shu bois bozor yoki do‘kondan go‘sht, sut 
va boshqa oziq-ovqat mahsulotlarini xarid qilganda uning sifati 
va xavfsizligiga befarq qarab bo‘lmaydi.

Hisobot davrida bo‘lim mutaxassislari tomonidan 
qishloq xo‘jaligiga mo‘ljallangan yer maydonlarida 
jami 13 ta nazorat tadbiri, shundan 9 ta monitoring 
va 4 ta tekshirish ishlari o‘tkazildi.

Nazorat tadbirlari natijasida 14 ta subyektda yer 
qonunchiligi buzilishi bilan bog‘liq holatlar aniqlandi. 
Holatlar yuzasidan 4 ta ogohlantirish xati, 1 ta ma’­
muriy bayonnoma, 4 ta yozma ko‘rsatma hamda                 
5 ta taqdimnoma rasmiylashtirildi.

Shuningdek, o‘zboshimchalik bilan foydalanilgan 
yer maydonlarini aniqlash va tegishli tartibda cho­
ralar ko‘rish bo‘yicha 4 ta yer qonunbuzilishi ho­
lati aniqlandi. Mazkur holatlar bo‘yicha jami 0,09 
gektar yer maydoni, jumladan 0,003 gektar su­
g‘oriladigan yer hamda 0,087 gektar yaylov va pi­
chanzorlar aniqlandi. Yer qonunbuzilishi holatlari 
natijasida jami 9 million 309 ming so‘m miqdorida 
zarar hisoblandi. Aniqlangan holatlar yuzasidan te­
gishli tartibda choralar ko‘rish maqsadida hujjatlar 
vakolatli tashkilotlarga yuborilishi belgilandi.

Qishloq xo‘jaligiga mo‘ljallangan yerlardan oqi­
lona va maqsadli foydalanish ustidan nazorat 
tadbirlari davom ettirilmoqda. O‘zagroinspeksiya 
tomonidan o‘tkazilgan nazorat tadbiri davomida Kar­
mana tumani hokimligi zaxirasidagi “Shibzon” MFY 
hududida joylashgan, qishloq xo‘jaligi xaritasining 
5267q-konturidagi tutzor yer maydonidan foydala­

nishda qonunbuzilishiga yo‘l qo‘yilgani 
aniqlandi.

Xususan, fuqaro D. N. tomonidan 
0,0024 gektar sug‘oriladigan tutzor yer 
maydonini devor bilan o‘rash maqsadida 
balandligi 60 sm, eni 40 sm va uzunligi 60 
metr bo‘lgan poydevor qurilganligi ma’lum 
bo‘ldi, buning natijasida  mazkur yer 
maydoni qishloq xo‘jaligi muomalasidan 
chiqarilishiga sabab bo‘lgan. Tegishli 
qonunchilikka muvofiq, qishloq xo‘jaligi 
yerlarining o‘zboshimchalik bilan muoma­
ladan chiqarilishi natijasida yetkazilgan 
zarar miqdori hisoblanadi.

Hisob-kitoblarga ko‘ra, ushbu qonunbuzilishi 
natijasida davlat va jamiyat manfaatlariga 5 million 
584 ming so‘m miqdorida zarar yetkazilgan.

O‘zagroinspeksiya qishloq xo‘jaligiga mo‘ljallan­
gan yerlardan oqilona va qonuniy foydalanish, ularni 
asrash hamda yer maydonlarining qishloq xo‘jaligi 
muomalasidan asossiz chiqarilishining oldini olish 
bo‘yicha nazorat tadbirlarini davom ettiradi.

SH. NAVRUZOV, 
Qishloq xo‘jaligiga mo‘ljallangan yerlardan

foydalanishni nazorat qilish sho‘basi xodimi.
bosh mutaxassisi.

14 TA SUBYEKTDA YER QONUNCHILIGI 
BUZILISHI ANIQLANDI

2026-yil avgust oyida qishloq xo‘jaligiga mo‘ljallangan yerlardan qonuniy, oqilona va 
samarali foydalanilishini ta’minlash, yer resurslaridan maqsadli foydalanish holatini 
nazorat qilish yuzasidan tegishli nazorat tadbirlari amalga oshirildi.

Bolalik sururi

TurizmSentobning o‘ziga xosligi bir qa­
rashdayoq seziladi. Toshdan 
qurilgan uylar, tog‘ bag‘ridan tu­

shayotgan soy, eski qo‘rg‘onlar, qoyalar­
dagi qadimiy tasvirlar... Bu yerda tabiat 
bilan tarix yonma-yon yashaydi. So‘nggi 
yillarda esa Sentobga yana bir narsa qo‘­
shildi — sayyohlar.

Hozir qishloqqa har kuni o‘rtacha 300 
nafar mehmon kelmoqda. Bir yildagi say­
yohlar oqimi 44 ming nafarga yetgan. Bu 
esa Sentobda turizm endi shunchaki istiq­
bol emas, balki qishloq hayotining real  
qismiga aylanayotganini ko‘rsatadi. 

Sentobning bugungi sayyohlik qiyofasini 
raqamlarda ham ko‘rish mumkin.

Qishloqda 20 ta oilaviy mehmon uyi va 
ikki mehmonxona tashkil etilgan. 30 dan 
ortiq tadbirkorlik subyekti turizm sohasida 
xizmat ko‘rsatmoqda. Mehmonlarga o‘n 
besh turdagi turistik xizmat taklif etilmoq­
da.  Bu raqamlarning har biri ortida muay­
yan xonadon taqdiri bor.

Kimdir uyining bir qismini mehmon 
uchun moslashtirdi. Kimdir milliy taom 
tayyorlashni yo‘lga qo‘ydi. Yana kimdir 
tog‘ yo‘llarida sayyohlarga hamrohlik 
qilmoqda. Turizmning qishloqdagi ta’siri 
ham shu yerda ko‘rinadi. Ilgari oddiy 
xonadon bo‘lgan uy bugun mehmon 
qabul qiladi. Oila mehnati esa daromad 
manbaiga aylanadi.

Sentobda turizm infratuzilmasini yaxshi­
lash uchun 9,4 milliard so‘m mablag‘ 
yo‘naltirilib, ichki yo‘lning besh kilometri 

ta’mirlangan, mehmon uylari va boshqa 
xizmat obyektlari tashkil etilgan. 

Sentobga kelayotganlarning maqsadi bir 
xil emas. Kimdir tog‘larda piyoda sayr qilish 
uchun keladi. Kimdir tarixiy qo‘rg‘onlar 
va qoyatoshlardagi qadimiy tasvirlarga 
qiziqadi. Yana birov shahar shovqinidan 
uzoqlashib, bir necha kun qishloq hayoti 
bilan yashashni istaydi. Mehmon uylarida 
qolgan xorijlik sayyohlarning fikrlari ham 
shuni ko‘rsatadi.

Buyuk Britaniyalik mehmonlardan biri 
Sentobdagi ekosayohatni «haqiqiy qish­
loq hayoti bilan tanishish imkoni» sifa­
tida baholagan. Uning ta’kidlashicha, 
mehmon uyidagi sharoit oddiy bo‘lsa-da, 
oila a’zolarining mehmondo‘stligi, taom­
lar va mahalliy hayot bilan yaqin mu­
loqot safarning eng esda qolarli qismi 
bo‘lgan. Singapurdan kelgan bir sayyoh 
ham Sentobdagi mehmon uyida oila­
si bilan tunagan. U xona tozaligi, ovqat­
larning mazasi va mezbonlarning sa­
mimiy munosabatini ijobiy baholagan. 
Ayniqsa, uy egasining tayyorlagan palovi 
unda yaxshi taassurot qoldirganini yoz­
gan.  Boshqa bir xorijlik mehmon esa 
Sentobga tog‘ sayri orqali borganini va 
qishloq manzaralari unda katta taassurot 
qoldirganini qayd etgan.

U sayohatning murakkabligiga qaramay, 
mahalliy oilaning mehmondo‘stligi va ta­
biatga ehtiyotkor munosabatini alohida 
e’tirof etgan.  Bu fikrlarda bir umumiy jihat 
bor: mehmonlar Sentobga faqat tog‘ yoki 

tarix uchun emas, haqiqiy qishloq hayotini 
ko‘rish uchun ham kelmoqda.

Sentobning nomi xorijiy sayyohlar 
orasida ham tobora tanilib bormoqda. 
2025-yilda Turizm qo‘mitasi tomonidan 
Sentobga xorijiy va mahalliy ommaviy 
axborot vositalari vakillari uchun bir necha 
press-turlar tashkil etildi. Ular qishloqning 
ekoturizm imkoniyatlari, milliy taomlari, 
hunarmandchiligi va mahalliy aholi tur­
mushi bilan tanishdi.  Navoiy viloyati bo‘­
yicha ham xorijiy sayyohlar oqimi oshib 
bormoqda. 2025-yilning birinchi chora­
gida viloyatga 52,6 ming nafar xorijiy va 
269,6 ming nafar mahalliy sayyoh tashrif 
buyurgan. Germaniya, Fransiya va Xitoy­
dan keluvchilar salmog‘i yuqori bo‘lgan. 

Bu raqamlar Sentobning ham xalqaro 
turistik yo‘nalishlardagi o‘rni kengayib bo­
rayotganini ko‘rsatadi. Sentob 2023-yilda 
Butunjahon turizm tashkilotining «Eng 
yaxshi turizm qishloqlari» ro‘yxatiga kiritil­
gani ham uning xalqaro miqyosda tan olin­
ganidan dalolat. 

44 ming nafar. Bu shunchaki statistik 
ko‘rsatkich emas. Bu — eshigi ochilgan 
xonadonlar. Yangi ish o‘rinlari. Mehmon 

uchun tayyorlangan 
dasturxonlar. Yo‘l­
boshchilik qila­
yotgan yosh­
lar. Milliy taom 
t a y y o r l a y o t g a n 
oilalar. O‘z hunarini 
mehmonlarga ko‘rsata­
yotgan ustalar.

Sentobda turizmning 
ahamiyatini aynan shu ja­
rayonlar orqali anglash 
mumkin. Biroq sayyohlar 

oqimining ko‘payishi bilan qishloq oldida 
yangi vazifalar ham paydo bo‘ladi. 

Xizmat sifatini oshirish, yo‘l va aloqa infra­
tuzilmasini yaxshilash, tabiiy hududlarni 
asrash, tarixiy obyektlarni muhofaza qilish 
— endi Sentob uchun muhim masalalar. 
Chunki sayyoh Sentobdan hayratlanish 
uchun keladi. U bu yerdan o‘zga narsani 
izlaydi. Tog‘ni. Soyni. Qadimiy toshlarni. 
Milliy taomni. Oddiy xonadonni. Va eng 
muhimi, samimiy munosabatni.

Sentobning sayyohlikdagi kelajagi ham 
ana shu tabiiylikni saqlab qolish bilan 
bog‘liq. Bugun qishloqqa kuniga o‘rtacha 
300 nafar mehmon kelayotgan bo‘lsa, er­
taga bu raqam yana ortishi mumkin. Ammo 
raqam qancha katta bo‘lishidan qat’i na­
zar, Sentob uchun eng muhim mezon bitta 
bo‘lib qoladi: mehmon ketganidan keyin 
ham qishloq o‘z qiyofasini saqlab qolishi 
kerak.

Salomat HAYDAROVA,
O‘zbekiston kasaba uyushmalari 
Federatsiyasining Navoiy viloyat 
Kengashi Moliya bo‘limi yetakchi 

mutaxassisi.

SENTOB – TOG‘LAR BAG‘RIDAGI TIRIK TARIX
Nurota tumani markazidan 120 kilometr olis masofada joylashgan Sentob 

qishlog‘iga borish uchun tog‘ yonbag‘ridagi yo‘llaridan o‘tishga to‘g‘ri keladi. 
Yo‘l uzoq. Ammo qishloqqa yetib borganingizda bu masofa bekorga bosib o‘til
maganini anglaysiz.

2026-yil yoz mavsumi ham aynan ana 
shunday mazmun va mohiyat bilan “Navoiy 
kon-metallurgiya kombinati jamg‘armasi” 
davlat muassasasi tasarrufidagi bolalar 
sog‘lomlashtirish oromgohlarida tashkil 
etildi. Bu maskanlar minglab bolalar ha­
yotida unutilmas iz qoldirgan, quvonch 
va baxtga boy ulkan tarbiya va dam olish 
maktabiga aylandi.

Mazkur mavsum 2026-yil 6-iyundan 
start olib, davlat darajasida belgilangan 
vazifalar asosida, puxta reja va yuksak 
mas’uliyat bilan tashkil etildi. 11 ta orom­
gohda 4 mavsum davomida jami 12 422 
nafar bola sog‘lomlashtirildi. Shundan 6 ta 
statsionar oromgohlarda 11 mingdan ortiq 
bola dam olgan bo‘lsa, shahar ichidagi 
oromgohlar hamda mehnat va dam olish 
maskanlarida ham yuzlab bolalar maroqli 
hordiq chiqardilar.

Mavsum davomida eng ustuvor vazifa 
– bolalar xavfsizligi va salomatligini ta’­
minlash bo‘ldi. Har bir oromgohda 
malakali tibbiyot xodimlari tunu-kun 
navbatchilik qildi, tez tibbiy yordam ma­
shinalari biriktirildi. Oziq-ovqat sifati va 
ichimlik suvi qat’iy nazoratga olindi. Eng 
muhimi, mavsum davomida birorta ham 
zaharlanish, yuqumli kasallik yoki favqu­
lodda holat qayd etilmadi. Bu esa amalga 
oshirilgan ishlarning amaliy samarasi va 
tizimli yondashuv natijasidir.

“Pahlavon”, “Bolajon”, “Kelajak”, “So‘g‘­
diyona”, “Sarmish”, “Zarafshon” kabi stat­
sionar oromgohlar, “Bulbulcha”, “Yulduz”, 
“Tabassum” kunduzgi maskanlari hamda 
“Mash’al” va “Yoshlik” mehnat va dam 
olish oromgohlarida “Yoz – 2026” mav­
sumi mazmunli va rejali tashkil etildi. Bu 
maskanlar bolalar qalbida o‘chmas xoti­
ralar qoldirdi.

Mavsum davomida yuzdan ortiq pe­
dagog va murabbiylar jalb etilib, bola­
larning har tomonlama rivojlanishiga 
alohida e’tibor qaratildi. Ular sport bilan 
shug‘ullandi, ijod qildi, yangi bilimlarni 
egalladi. “Shaxmat”, “Kulolchilik”, “Kom­
pyuter savodxonligi”, “Til o‘rganamiz”, 
“Kitobxonlar” kabi to‘garaklar bolalarning 
qiziqishini yanada oshirib, ularning iqti­
dorini yuzaga chiqarishga xizmat qildi.

Oromgohlar nafaqat dam olish, balki 
muhim tarbiya maskaniga aylandi. “Yosh 
qutqaruvchi”, “Zakovat”, “Quvnoq startlar”, 
“Do‘stlik haftaligi” kabi tadbirlar orqali 
bolalarda jamoaviylik, vatanparvarlik va 
do‘stlik tuyg‘ulari mustahkamlandi. O‘z­
bekiston Respublikasi mustaqilligining 35 
yilligi esa “Yagona Vatan, yagona xalq 
bo‘lib, yangi hayot va kelajak yaratamiz!” 
shiori ostida yuksak ruhda nishonlandi.

Joriy yilda yana bir muhim sana – “Bola­
jon” va “Sarmish” oromgohlarining 65 yilligi 
keng nishonlandi. Ushbu maskanlar o‘zi­
ning boy tarixi, mustahkam an’analari bilan 
avlodlar xotirasida muhrlanib kelmoqda.

E’tiborlisi, “NKMK jamg‘armasi” DM 
Axborot xizmati tomonidan oromgohlar­
dagi barcha jarayonlar doimiy ravishda 
yoritib borildi. Bolalarning dam olishi, 
sog‘lomlashtirish tadbirlari, madaniy-ma’­
rifiy va sport dasturlari respublika hamda 
mahalliy ommaviy axborot vositalarida 
keng aks ettirildi. “Press tur”lar tashkil 
etilib, jarayonlar ochiq va shaffof tarzda 
jamoatchilikka yetkazildi. Shuningdek, 
rasmiy ijtimoiy tarmoqlar, turli platformalar 
hamda oromgohlarning ichki kanallari 
orqali tezkor va tizimli axborot almashinuvi 
yo‘lga qo‘yildi.

2026-yil 11-sentabr kuni Navoiy shah­
ridagi “Farhod” madaniyat saroyida 

“NKMK” AJ, NKMK xodimlari kasaba 
uyushmasi Kengashi hamda “NKMK jam­
g‘armasi” DM hamkorligida yozgi mavsum 
yakunlariga bag‘ishlangan tashkilotchilar 
anjumani bo‘lib o‘tdi. Unda mavsum 
yakunlari sarhisob qilinib, eng namunali 
oromgohlar aniqlandi.

Ko‘rik-tanlov natijalariga ko‘ra, o‘zining 
65 yilligini keng nishonlagan Navbahor­
ning Sarmishsoy darasida joylashgan 
“Sarmish” oromgohi faxrli 1-o‘rinni qo‘lga 
kiritdi. Yana bir tarixiy maskan, joriy yilda 
65 yoshni qarshilagan Samarqandning 
Paxtachi tumanida joylashgan “Bolajon” 
oromgohi 2-o‘ringa sazovor bo‘ldi. Olis 
Bo‘stonliqdadagi, Chorvoq suv havzasi 
bo‘yida joylashgan “Pahlavon” oromgohi 
esa 3-o‘rinni egalladi.

Tadbir davomida eng faol oromgohlar 
va tashkilotchilar munosib taqdirlandi. 
Ko‘rgazmalar tashkil etilib, bolalarning 
ijodiy ishlari namoyish etildi. Bu esa orom­
gohlar nafaqat dam olish, balki ijod va 
iste’dod maktabiga aylanganini yana bir 
bor tasdiqladi.

“Yoz – 2026” mavsumi bu shunchaki 
bir davr emas. Bu minglab bolalar qalbida 
porlagan quvonch, ularning xotirasida 
muhrlangan eng yorqin lahzalar, kelajak 
sari ishonchni mustahkamlagan bebaho 
hayot maktabidir.

Mazkur ezgu ishlarni amalga oshirishda 
doimiy qo‘llab-quvvatlagan “Navoiy kon-
metallurgiya kombinati” aksiyadorlik ja­
miyati, “Navoiyuran” davlat korxonasi, 
NKMK xodimlari Kasaba uyushmasi 
Kengashiga chuqur minnatdorlik bildira­
miz. Shuningdek, farzandlarini ishonib 
topshirgan ota-onalarga, mavsum davo­
mida fidoyilik bilan xizmat qilgan barcha 
tashkilotchilar, pedagoglar, tibbiyot xodim­
lari va jarayonda ishtirok etgan barchaga 
samimiy tashakkur izhor etamiz.

Bugungi baxtiyor bolalik ertangi buyuk 
kelajak poydevoridir. “Navoiy kon-metal­
lurgiya kombinati jamg‘armasi” esa ana 
shu poydevorni mustahkamlash yo‘lida 
izchil xizmat qilmoqda.

“NKMK jamg‘armasi” DM Axborot 
xizmati.

YOZ – BOLALIKNING ENG YORQIN SAHIFASI:
Yoz... bu – bolalikning eng beg‘ubor, eng yorqin va unutilmas fasli. Bu – orzular 

qanot yozadigan, qalblar quvonchga to‘ladigan, hayotning eng shirin damlari 
bitiladigan oltin sahifadir. Har bir bola uchun yoz nafaqat dam olish, balki yangi 
do‘stlar, yangi kashfiyotlar va yangi orzular sari ochilgan yo‘ldir.

“YOZ – 2026” MAVSUMI YAKUNLARI

Korrupsiyaga qarshi kurashishda xarid jarayonlarini 
belgilangan qonunchilik talablari asosida tashkil etish, 
manfaatlar to‘qnashuviga yo‘l qo‘ymaslik, xarid ishti­
rokchilari uchun teng va adolatli sharoit yaratish muhim 
ahamiyat kasb etadi.

Korxonada xaridlarni amalga oshirish jarayonida 
shaffoflik va xolislik tamoyillariga qat’iy rioya etilishi, 

mas’ul xodimlarning korrupsiyaga nisbatan murosasiz 
munosabatini shakllantirish hamda korrupsiyaviy xavf-
xatarlarni muntazam aniqlash va bartaraf etish chora­
lari ko‘rilmoqda.

Ayniqsa, elektron xarid tizimlaridan samarali foyda­
lanish inson omilini kamaytirish, qaror qabul qilish 
jarayonini ochiqlashtirish va korrupsiyaviy xavflarni 

minimallashtirishga xizmat qilmoqda.
Korxonada «Korrupsiyaga yo‘l yo‘q!» tamoyili aso­

sida ish yuritilib, har bir xodimdan halollik, mas’uliyat 
va qonun talablariga qat’iy amal qilish talab etilmoqda.

Shaffof xarid - adolatli raqobat, samarali boshqaruv 
va korxona barqaror rivojining muhim kafolatidir.

Axtam LATIPOV, 
“Navoiyuran” DK komplayens xizmati xodimi.  

XARIDLAR JARAYONIDA KORRUPSIYAGA QARSHI KURASHISH - USTUVOR VAZIFA
«Navoiyuran» davlat korxonasida xaridlar jarayonining shaffofligi, ochiqligi va qonuniyligini                                

ta’minlash, korrupsiyaviy holatlarning oldini olishga alohida e’tibor qaratilmoqda.

Karmana tumani “Paxtaobod” mahallasi “Farovon” ko‘chasi 120-uyda joylashgan 
“DAVR EKSPRESS TRANS” mas’uliyati cheklangan jamiyatiga tegishli aylana muhr 
va tamg‘a yo‘qolganligi sababli e’tibordan soqit qilinadi.

Karmana tumani “Navro‘z” mahallasi “Uchqun” ko‘chasi 33-uyda joylashgan 
“ELEGANT HAUSE 2020” oilaviy korxonasiga tegishli aylana muhr va tamg‘a 
yo‘qolganligi sababli e’tibordan soqit qilinadi.

Navbahor tumani “Yangi yo‘l” mahallasida joylashgan “HAQIQAT” fermer xo‘jaligiga 
tegishli aylana muhr va tamg‘a yo‘qolganligi sababli e’tibordan soqit qilinadi.

Xatirchi tumani “Do‘stlik” mahallasi G‘.G‘ulom ko‘chasi 77-uyda joylashgan 
PARDAYEVA MAVLYUDA AG‘ZAMOVNA yakka tartibdagi tadbirkorga tegishli 
aylana muhr va tamg‘a yo‘qolganligi sababli e’tibordan soqit qilinadi.

Navoiy shahri “Binokor” mahallasi “Mirsaid Baraka” ko‘chasi 6-uyda joylashgan 
“PRO FASAD GROUP” mas’uliyati cheklangan jamiyatiga tegishli aylana muhr va 
tamg‘a yo‘qolganligi sababli e’tibordan soqit qilinadi.

O‘ZBEKISTON BADIIY AKADEMIYASI JAMOAT 
FONDI MA’LUM QILADI

“NAVOIYDONMAHSULOTLARI” aksiyadorlik jamiyati aksiyadorlarining nav
batdan tashqari umumiy yig‘ilishi 2026-yil 9-oktyabr kuni soat 1000 da Navoiy 
shahri, Ishchilar qo‘rg‘oni 3 manzil bo‘yicha joylashgan jamiyat ma’muriy                  
binosida o‘tkaziladi.

O‘zbekiston Respublikasining “Aksiyadorlik jamiyatlari va aksiyadorlarning huquq­
larini himoya qilish to‘g‘risida”gi Qonunning 65-moddasi talablariga asosan aksiya­
dorlarning navbatdan tashqari umumiy yig‘ilishi “NAVOIYDONMAHSULOTLARI” 
aksiyadorlik jamiyati ustav kapitalidagi 21,64 foiz aksiyalariga egalik qilayotgan  
“SHARQ-ASFALT-BETON-QURILISH” MCHJ tomonidan chaqirilmoqda.

Aksiyadorlar umumiy yig‘ilishi kun tartibi:
1. “Navoiydonmahsulotlari” aksiyadorlik jamiyati aksiyadorlarining navbatdan tash­

qari umumiy yig‘ilishi sanoq komissiyasi soni va shaxsiy tarkibini saylash to‘g‘risida.
2. Navoiydonmahsulotlari” aksiyadorlik jamiyati aksiyadorlarining navbatdan tash­

qari umumiy yig‘ilishi kun tartibini va reglamentini tasdiqlash.
3. Kuzatuv kengashi tarkibini to‘ldirish masalasini ko‘rib chiqish.
4. 2024-yil yakuni bo‘yicha olingan sof foydani to‘liq jamiyatni rivojlantirishga                   

yo‘naltirish masalasi.
Aksiyadorlar umumiy yig‘ilishi o‘tkazilishi to‘g‘risida aksiyadorlarni xabardor qilish 

uchun 2026-yil 16-sentabr holatiga va aksiyadorlarning umumiy yig‘ilishiga qat
nashish huquqiga ega bo‘lgan aksiyadorlar reestri 2026-yil 05-oktyabr holatiga shakl
lantiriladi.

Aksiyadorlar umumiy yig‘ilishida qatnashishda, aksiyadorlar shaxsini tasdiqlovchi 
pasport, aksiyador vakillari jismoniy shaxslar uchun notarial tasdiqlangan ishonch
noma, yuridik shaxslar uchun yuridik shaxs tomonidan tasdiqlangan ishonchnoma 
orqali ishtirok etishlari so‘raladi. 

Aksiyadorlarni ro‘yxatga olish 0900da boshlanib 0930da yakunlanadi. 
Murojaat uchun telefon: 99-685-83-65. 

“NAVOIYDONMAHSULOTLARI” 
aksiyadorlik jamiyati aksiyadorlari e’tiboriga

Kafedra mudiri lavozimiga
Umumiy tibbiy fanlar kafedrasi - 1 nafar

Kafedra professori lavozimiga
Umumiy tibbiy fanlar kafedrasi - 1 nafar
Biologiya kafedrasi - 1 nafar
Ingliz tili va amaliy fanlar kafedrasi - 1 nafar
Tarix kafedrasi - 1 nafar
Maktabgacha ta’lim kafedrasi - 1 nafar

Kafedra dotsenti lavozimiga
Matematika kafedrasi - 1 nafar
O‘zbek tili va adabiyoti kafedrasi - 1 nafar
Pedagogika kafedrasi - 1 nafar
Fakultetlararo chet tili kafedrasi - 1 nafar
O‘zbek tilshunosligi kafedrasi - 1 nafar
Musiqiy ta’lim kafedrasi - 1 nafar
Biologiya kafedrasi - 1 nafar
Rus tili va adabiyoti kafedrasi - 1 nafar
Psixologiya kafedrasi - 1 nafar
Ingliz tili va amaliy fanlar kafedrasi - 1 nafar
Tarix kafedrasi - 1 nafar
Boshlang‘ich ta’lim kafedrasi - 1 nafar
Maktabgacha ta’lim kafedrasi - 1 nafar
Tasviriy san’at va muhandislik grafikasi kafedrasi -		

1 nafar

Ingliz tilshunosligi kafedrasi - 1 nafar
Milliy g‘oya, ma’naviyat asoslari va huquq kafedrasi -	

1 nafar
Iqtisodiyot kafedrasi - 1 nafar
Kimyo kafedrasi - 1 nafar
Klinik fanlar kafedrasi - 1 nafar

Kafedra katta o‘qituvchisi lavozimiga
Matematika kafedrasi - 1 nafar
O‘zbek tili va adabiyoti kafedrasi - 1 nafar
Psixologiya kafedrasi - 1 nafar
Fakultetlararo chet tili kafedrasi - 1 nafar
Musiqiy ta’lim kafedrasi - 1 nafar
Maktabgacha ta’lim kafedrasi - 1 nafar
Iqtisodiyot kafedrasi - 1 nafar
Ingliz tili va amaliy fanlar kafedrasi - 1 nafar
Tarix kafedrasi - 1 nafar
Boshlang‘ich ta’lim kafedrasi - 1 nafar
Ingliz tilshunosligi kafedrasi - 1 nafar

Kafedra o‘qituvchisi lavozimiga
Matematika kafedrasi - 1 nafar
Raqamli texnologiyalar kafedrasi - 1 nafar
Tarix kafedrasi - 1 nafar
Rus tili va adabiyoti kafedrasi - 1 nafar
Fakultetlararo chet tili kafedrasi - 1 nafar

Iqtisodiyot kafedrasi - 1 nafar
Umumiy tibbiy fanlar kafedrasi - 1 nafar
Musiqiy ta’lim kafedrasi - 1 nafar
Psixologiya kafedrasi - 1 nafar
Geografiya kafedrasi - 1 nafar
Boshlang‘ich ta’lim kafedrasi - 1 nafar
Maktabgacha ta’lim kafedrasi - 1 nafar
Ingliz tilshunosligi kafedrasi - 1 nafar
Manzil: Navoiy shahar, Ibn Sino ko‘chasi 45 uy. 
Tel: +998 225-19-30
Tanlovda qatnashish uchun arizalar e’lon chiqqan 

kundan boshlab bir oydan kechikmay berilishi shart. 
Tanlovda qatnashishni xohlovchilar universitet  rektori 
nomiga ariza beradilar, arizaga kadrlarni hisobga olish 
bo‘yicha shaxsiy varaqa va oliy ma’lumot (magistr, dip­
lomli mutaxassis) to‘g‘risidagi diplomlar nusxasi ilova 
qilinadi. Qatnashuvchilarda ilmiy daraja (shu jumladan, 
fan nomzodi, tegishli mutaxassislik bo‘yicha xorijiy mam­
lakatlarning falsafa doktori (Ph.D) darajasiga yoki unga 
tenglashtirilgan boshqa ilmiy darajalariga), ilmiy unvon, 
shuningdek ilmiy ishlar va ixtirolar mavjud bo‘lgan taq­
dirda ular tegishli diplomlar, attestatlar nusxalarini 
va ilmiy ishlar ro‘yxatini, malaka oshirish to‘g‘risidagi 
guvohnomalarni taqdim etishlari kerak.

Navoiy davlat universiteti lavozim muddati tugagan bo‘lgan, shuningdek bo‘sh lavozimlarni egallash uchun 
TANLOV E’LON QILADI

O‘zbekiston Respublikasi Vazirlar Mahkamasining 
1998-yil 15-maydagi “Telekommunikatsiya liniyalari 
va inshootlarini muhofaza qilish qoidalarini tas
diqlash to‘g‘risida”gi qarori bilan tasdiqlangan 
“Telekommunikatsiya liniyalari va inshootlarini 
qo‘riqlash qoidalari”ga muvofiq magistral aloqa 
liniyalarining muhofaza zonasiga ruxsatsiz kirib ishlash 
va ularga shikast yetkazuvchi har qanday turdagi ishlarni 
bajarish, jumladan:

ruxsatsiz qurilish ishlari olib borish va inshootlarni 
tiklash;

magistral aloqa kabel liniyalari ustidan yo‘l va o‘tish joy­
lari o‘tkazish, avtomobil, traktor va boshqa transport vo­
sitalari uchun to‘xtash joylari qurish, jamoatchilik bog‘lari 
va tomorqalar tashkil etish;

magistral aloqa kabellari o‘tgan joylarini ko‘rsatuvchi 
ogohlantirish ustunlarini va belgilarini o‘zboshimchalik 

bilan ko‘chirish, sindirish, ko‘mib yuborish;
turli xil qurilish-montaj va portlatish ishlarini olib borish;
magistral aloqa kabel liniyalari muhofaza zonasida qu­

duqlar qazish, shurf qurilishi hamda geologik, geodeziya 
va boshqa qidiruv ishlarini olib borish;

magistral aloqa kabel liniyalari o‘tgan yerda gulxanlar 
yoqish QAT’IYAN TAQIQLANADI.

O‘zbekiston Respublikasining Ma’muriy javobgarlik 
to‘g‘risidagi kodeksining 154-moddasi. Aloqa yo‘llari va 
inshootlarini muhofaza qilish qoidalarini buzish fuqa­
rolarga bazaviy hisoblash miqdorining bir baravaridan 
uch baravarigacha, mansabdor shaxslarga esa — uch 
baravaridan yetti baravarigacha miqdorda jarima solish­
ga sabab bo‘ladi.

Esda tuting! Agarda Sizda magistral aloqa kabellari­
ning muhofaza hududlarida qandaydir yer qazish va 
qurilish ishlarini amalga oshirish zaruriyati tug‘ilsa, kabel 

trassasini o‘zboshimchalik bilan aniqlashga urinmang 
va bu masalada qisqa 1133 raqamiga yoki “O‘zbek­
telekom” aksiyadorlik kompaniyasi “Telekommunikatsiya 
transport tarmog‘i” filialining hududiy bog‘lamalariga yoki 
magistral aloqa kabeli trassasi belgisida ko‘rsatilgan                                          
kabel uchastkasi manziliga murojaat eting.

XO‘JALIK YURITUVCHI SUBYEKTLAR RAHBARLARIGA VA FUQAROLAR DIQQATIGA!
O‘ZKOMNAZORAT INSPEKSIYASINING NAVOIY VILOYAT HUDUDIY SHU’BASI AHOLIMIZNING ALOQA XIZMATLARIGA BO‘LGAN EHTIYOJINI QONDIRISH, 

MAMLAKATIMIZ IQTISODIYOTINI BOSHQARISH VA TINCHLIGI UCHUN XIZMAT QILAYOTGAN MAGISTRAL ALOQA LINIYALARI TARMOG‘I MUHOFAZASINI 
TA’MINLASHINGIZNI SO‘RAYDI.

O‘zbekiston Badiiy Akademiyasi Maxsus jamg‘armasi Navoiy viloyat bo‘limining 
(STIR: 206742634) muhri, tamg‘asi, nizomi hamda guvohnomasi yo‘qolganligi 
sababli yuridik kuchga ega emasligi ma‘lim qilinadi.

Murojaat uchun telefonlar: 90-717-57-82, 93-507-00-97.
Manzil: Navoiy shahri, Bulat ko‘chasi, 6-uy.



KO‘ZGU8

“Do‘stlik bayrog‘i” va “Знамя 
дружбы” gazetalari tahririyati 

davlat muassasasi

MUASSIS: 
NAVOIY VILOYATI HOKIMLIGI

TAHRIRIYAT MANZILI:
 210105, Navoiy shahri, Navoiy 
ko‘chasi, 36-uy, «Matbuot uyi» 

binosi.

TELEFONLAR: 
Bosh muharrir – 79-224-91-19,
qabulxona – 79-224-75-04, 
mas’ul kotib – 79-224-98-74,
hisobxona – 94-849-81-82,
reklama va marketing bo‘limi – 79-224-18-97,
bosmaxona – 79-224-97-09.

Tahririyatga kelgan 
har bir xat e’tiborda!

Tijorat materiallari
belgisi ostida chop etilgan

Gazeta Navoiy viloyati matbuot va axborot 
boshqarmasida 2011-yil 25-martda 07-001-raqam 

bilan qayta ro‘yxatga olingan 
Indeks: 4502, 4503

Hajmi 2 bosma taboq. Adadi 3774.  
Sahifalovchi: Odiljon Nortojiyev.

Korxona manzili: “Do‘stlik bayrog‘i” va 
“Знамя дружбы” gazetalari tahririyati DM matbaa 

bo‘limida ofset usulida bosildi.

Boboqand UMAROV

Bosh muharrir
Format A-3.                Buyurtma____

Chop etish vaqti – 10:00    
Topshirildi – 9:00

DO‘STLIK DO‘STLIK 2026-yil          17-sentabr      № 37
She’r va shuur

E’tirof

- Amaki, menga xat kelmadimi?
Bu savol xat tarqatuvchi kishining qu­

log‘iga juda yoqimli eshitilar, uni eng 
ko‘p yo‘qlab keluvchi qizaloqning mayus 
nigohlarida kelajakka bo‘lgan intilishni 
ko‘rardi. 

- Mana, senga “Qiziltepa tongi” hamda 
“Oila va jamiyat” gazetalaridan xat                  
kelgan. 

Qizaloq o‘zida yo‘q xursand bo‘lib, 
ularni qabul qilib olar, qo‘lidagilarni esa 
kerakli manzilga jo‘natish uchun yana 
amakiga topshirib ketardi.

Ha, Shahnoza Mahmudova bolaligida 
xat yozishga qiziqib, o‘qigan asarlari, 
orzu-o‘ylari, kechinmalari jamlangan 
maktublarni tuman, respublika nashr­
lariga, do‘stlariga, ustozlariga pochta or­
qali jo‘natib turdi. O‘sha kichkina pochta 
unga katta-katta umidlar bera oldi. Kasbi 
duradgor bo‘lgan dadasining 
ustaxonasidagi radio hamda 
uylaridagi televizor ham uning 
ovunchog‘i edi. 

- O‘sha texnikalar mening 
hayotda o‘z o‘rnimni topishim­
ga, qiziqishlarimning shakl­
lanishiga yordam bergan, 
- deb eslaydi Shahnoza. – Ra­
dioda beriladigan eshittirishlarni de­
yarli qoldirmay tinglardim. Ayniqsa, 
“Namaste, Hindiston” dasturini orziqib 
kutardim. Go‘zal mamlakat haqidagi 
ma’lumotlar, dilbar kuy-qo‘shiqlar meni 
maftun etardi. Keyinchalik ushbu das­
tur manziliga ham xat jo‘natadigan bo‘l­
dim. 2005-yil. Hindistonga borish orzusi, 
ko‘ngil mulki bo‘lgan kechinmalarim tu­
shirilgan bir nomam dasturning “Maktub 
– yarim diydor” eshittirishi ichidagi rolikda 
yangradi. Hayajonim ichimga sig‘masdi. 
Shu nomam uzoq yillar radio orqali sohir 
ovozda jaranglab turdi va bu har gal                
menga ilhom bag‘ishladi. 

Inson shaxsining negizi, aslida, bolalikka 
borib taqaladi. Shahnoza Mahmudovadagi 
bu jihatlarning barchasi jurnalistlik kasbiga 
uyg‘ongan havas kurtaklarining nishonasi 
edi. U orzularini yuragida mustahkam 
saqlay oldi. “Qiziltepa tongi” gazetasining 

fidoyi xodimi Bahodir Egamovdan bu kasb 
sohiblari o‘ta jonkuyar, shu bilan birga 
kamtar, halol va so‘zning qadriga yetadi­
gan bo‘lishi zarurligini o‘rgandi.

U o‘rta maktabni tamomlagach, poy­
taxtga yo‘l olib, O‘zbekiston Milliy uni­
versitetining jurnalistika fakultetiga huj­
jat topshirdi. Ammo omad unga kulib 
boqmadi. Keyingi yil Navoiy davlat pe­
dagogika institutining o‘zbek filologiya­
si fakultetiga o‘qishga kirdi. Talabalik 
davrida darsliklardan tashqari ko‘plab 
badiiy kitoblar o‘qidi, ustozlaridan so‘z­
ning qadriga yetib, har bir muloqotda uni 
hurmat bilan qo‘llashni o‘rgandi. O‘qish­
ni tugatib, o‘z yo‘nalishi bo‘yicha ilmiy 
ishlar qilishni rejalashtirgandi. Biroq 
bolalikdagi orzu-havaslari unga tinchlik 
bermay, ilk faoliyatini 2009-yilda Navoiy 
teleradiokompaniyasida oddiy muxbir­
likdan boshladi. Mikrafon, kadr, mon­
taj, ekran ortidagi hayot unga dastlab bir 

mo‘jizadek tuyulgandi. Shu sababmi, ka­
mera qarshisida hayiqishni his qildi. Ke­
yinchalik esa u qo‘rquv insonga eng katta 
kuch-qudrat berishiga amin bo‘ldi. Bor­
lig‘i bilan o‘zini ishga bag‘ishladi. Hech 

bir ko‘rsatuvga shunchaki yondash­
madi.

Bu ijodkor faoliyatini kuzatgan har 
bir tomoshabin u tayyorlagan ko‘r­
satuvlarda, asosan, milliy qadriyat­
larimiz tarannum etilishi, ma’naviy 
boyligimizning o‘sishida bunday 
dasturlar muhim ahamiyat kasb 
etayotganini yaxshi bilishadi. O‘zi 
singari oddiy, kamtar, samimiy, eng 
muhimi, mehnatkash insonlar bo‘l­
gan qahramonlari esa ibrat bo‘lgulik 
jihatlari bilan tomoshabin xotirasida 
saqlanib qolgan. Shahnoza Mahmu­
dova keyinchalik O‘zMU jurnalistika 
fakultetida ikkinchi mutaxassislik               
bo‘yicha tahsil oldi. 

Havas, orzu, maqsad, harakat, qi­
yinchilik, sabr va ro‘yo, ularning av­
vali – taqdir. Bu bosib o‘tilgan qisqa 

yo‘lning sharafi singari mashaqqati ham 
adoqsiz edi. Bu yo‘l shunchaki o‘nqir-
cho‘nqirlardan iborat bo‘lmay, “choh”lar 
qarshilardi ba’zan. Bu “choh”larning nomi 
bor edi – tushkunlik. Nohaqlik, adolatsizlik, 
hasad ijod zavqi, ilhom hayqirig‘ini ba’zan 
isyonga aylantirar, qalam qo‘lda muzlar, 
qog‘ozlarga ko‘z yoshlar so‘z bitardi.

Shahnoza taqdir sinovlarida chekin­
madi, shunchaki ruhiyati bilan tillashdi. 
Bor alamini ilmdan olishga qaror qildi. Til 
o‘rganishga kirishdi. Yaqinlari, oilasi un­
ga har doim yelkadosh edi. Ingliz tilida 
B2 darajada milliy sertifikatni olgach, Na­
voiy davlat universiteti tillar fakultetining 
magstratura bosqichida tahsil olishga 
muvaffaq bo‘ldi. “Dialektizmlar lingvo­
poyetikasi” mavzusida magisrtlik disser­
tatsiyasini muvaffaqiyatli himoya qildi. 
Ilmiy ishi orqali tilimizning sofligini saqlab 
kelayotgan xalq shevalaridagi so‘zlarni                                                                            

o‘rganish, bunday so‘zlarni jur­
nalistik materiallarda qo‘llashni 
maqsad qildi. U kelajakda dokto­
ranturada o‘qish, ilmiy faoliyatini 
davom ettirishni niyat qilgan. 

Dunyo - tasodiflarga boy. Ma­
gistrlik dissertatsiyasini himoya 
qilish onlari – Shahnoza uchun 
orziqib kutilgan kunlardan biri edi. Ammo 
shu kuni uni “Oltin qalam” milliy mukofoti 
uchun Xalqaro tanlovga taklif qilishdi. Bu 
xuddi tushga o‘xshardi. Oddiy qishloq 
qizining qachonlardir “jurnalist bo‘lishni 
istayman”, deb baralla aytishgada haddi 
sig‘mas, orzusini aytishgada tortinar, 
ammo uning qalbida bir qalam bor edi 
va bu qalam tinmay uni niyatlar bilan 
yuzlashtiraverdi... Ko‘ngildan, chin ixlos 
bilan qilingan mehnat o‘z so‘zini aytdi. 
“Oltin qalam – 2026” Milliy mukofoti 
Radio yo‘nalishida “Navoiy” radiosi katta 
muharriri Shahnoza Mahmudova 3-o‘rinni 
egalladi.

- Aslida, qobiliyat - bu ijodkorga berilgan 
vazifa. Biz shu vazifani bajarishga maj­

burmiz, - deydi Shahnoza. - To‘siq­
larga duch kelganda ham, ba’zan 
ijod mashaqqati, Rost va ezgu so‘z 
qarshisida toliqqan yurak bilan qolish 
azobi qiynaganda ham chekinishga 
haqqimiz yo‘q. Oltin qalam - men 
uchun xalqqa aytgan ezgu so‘zlarim 
mukofoti. Har doim ziyoli jurnalist 
bo‘lish, teletomoshabin va tinglov­
chiga mazmunli nimadir yetkazish 

ilinjida tinim bilmagan qalamning haqqi. 
Kamtargina ota-onamning yutug‘i, ularning 
sabriga berilgan baho. Oltin qalam So‘z 
yo‘lidagi faoliyatimga bir sarhisob, uning 
davomini eslatuvchi mukofot bo‘ldi. Bu 
mukofot jurnalistik va adabiy faoliyatimda 
ilmning, muqaddas So‘zning uzun yo‘lidan 
olg‘a davom etishim kerakligi, Vatanimga 
ezgu so‘zim bilan hali ko‘p xizmat qilishim 
zarurligini anglatdi.

Aslida, har bir xodimning vazifasi - 
xalqqa xizmat qilishdan iborat. Tadbirkor 
mahsuloti, quruvchi binolari, shifokor 
muolajasi, muallim ta’lim va tarbiyasi, 
jurnalist odil so‘zi bilangina shu vazifani 
ado etadi. Bu tushunchani faoliyatining 
asosiy mezoniga aylantirgan Shahnoza 
Mahmudova xalqimizga ko‘pchilik soha 
vakillari aytolmagan o‘z SO‘Zini aytib 
kelmoqda.

Zebo QUTLIYEVA.

1998-yil. Qiziltepa tumanining chekka bir qishlog‘idagi mo‘jaz pochtaxona. 
Suvoqlari tushgan, anchayin nurab qolgan bu ko‘rimsizgina binoga ko‘pchilik 
e’tibor bermas, u odamlar bilan deyarli gavjum bo‘lmasdi. Qishloqdagi odamovi, 
yuragidagini birov bilan bo‘lishmaydigan, kamgap, kamsuqumgina qiz uchun 
esa, ana shu dargoh eng qadrdon go‘shaga aylangandi.

Eski yilning sarhisobi - yangi maqsad sadosi,
Galdagi siyosiy damlar – tinch-omonlik nidosi.
Aniq reja, qat’iy yo‘l bor har bir ezgu niyatda,
Olg‘a qadam tashlaymiz biz, mustahkam jamiyatda.
	 Yurtboshimiz ishonchi bu – mening sharaf-shonimdir,
	 Kelajakning poydevori – bilim va imkonimdir.
	 Yangi davr, yangi zafar, yangi O‘zbekiston bu,
	 Baxtli avlodlar qalbida porlagan ezgu orzu!
Har bir ta’lim dargohida imkoniyat eshigi,
O‘zbekiston – ilm-fan va buyuklikning beshigi.
Zamonaviy, istiqbolli texnikumlar ochilar,
Yoshlar ilm cho‘qqisida olamga nur sochilar.
	 Kutubxonalar boydir million-million kitobga,
	 Zakovatla chiqamiz biz eng baland bir xitobga.
	 Bepul bilim xazinasi – do‘stim ol, senga tuhfa,
	 Olim bo‘lish hayotingda ochar yangi sahifa .
Kitoblarning ichidan topsak gar o‘zimizni,
Dunyo minbarlarida aytamiz so‘zimizni.
Davlatimiz ishongan, suyangan tog‘ bo‘laylik,
Vatan uchun, yurt uchun chindan naf keltiraylik.

Ruhshona ALIJONOVA,
NDKTU akademik litseyi o‘quvchisi, Tahririyat huzuridagi 

“Yosh ijodkorlar mahorat maktabi” tinglovchisi.

O‘ZBEKISTON – BUYUKLIKNING BESHIGI
Talabalik shun

chaki ma’ruza va 
darslar emas, balki 
yangi marralar, 
katta imkoniyatlar 
va o‘z salohiyatini 
kashf etish dav
ridir. Aynan shu 
maqsadda Navoiy 
davlat konchilik va 
texnologiyalar uni
versiteti Energiya-
mexanika fakul

tetining 1-bosqich faol 
talabalari Yoshlar yetakchisi O. Roziqov hamda 
yoshlar koordinatorlari hamrohligida Navoiy 
shahridagi “Yoshlar markazi”ga maxsus media-
sayohat uyushtirdilar.

Tashrif davomida yaratilayotgan imkoniyatlar: 
Yoshlar ishlari agentligi tomonidan ilgari surila­
yotgan ta’lim grantlari, startaplar va xalqaro das­
turlar o‘rganildi. Mega loyihalar taqdimoti: talaba­

larning intellektual va 
ijodiy salohiyatini ro‘yobga 
chiqaruvchi eng yirik loyi­
halar mazmuni atroflicha 
tushuntirildi. Shuningdek, 
darsdan tashqari vaqtni 
unumli rejalashtirish, xorijiy 
tillar va zamonaviy kasb­
larni (IT, media, notiqlik) 
o‘zlashtirish bo‘yicha aniq 
yo‘nalishlar belgilab olindi.

Uchrashuv qizg‘in savol-
javoblar va yangi g‘oyalar 
almashinuvi bilan yana­

da qiziqarli bo‘ldi. Birinchi bosqich talabalari uni­
versitet hayotining ilk kunlaridanoq yaratilgan 
imkoniyatlardan unumli foydalanish, respublika 
miqyosidagi loyihalarda faol ishtirok etish uchun 
kuchli motivatsiya oldilar.

Asal TEMIROVA, 
NDKTU talabasi, Tahririyat huzuridagi “Yosh 

ijodkorlar mahorat maktabi” tinglovchisi.

KATTA MARRALAR SARI ILK QADAM


